
MINUTI

Il-Minuti ta' Laqgħa Nru. 25 li saret fit-13 ta' Mejju, 1999 ġew konfermati.

DISKUSSJONI DWAR L-GĦOTI TA’ ENFITEWSI TEMPORANJA TA' ART, BINI U DRITT TA' RMIĠĠ FIL-BIRGU, L-ISLA U KALKARA LILL-PORT COTTONERA LTD U LILL-COTTONERA WATERFRONT GROUP PLC - KONTINWAZZJONI

THE CHAIRMAN:  Infakkar li skond l-iskeda li konna ftehimna bejnietna fil-bidu ta' dawn il-laqgħat konna ntrabatna li jista' jkun nikkonkludu llum u jekk għal xi raġuni jew oħra ma nikkonkludux illum ikollna nkomplu nhar it-Tnejn filgħodu at the latest.

ONOR. KARMENU VELLA: Jew il-Ħadd!

THE CHAIRMAN: Il-Ħadd ejja waħdek! (Interruzzjonijiet)  Mela l-bieraħ eżawrejna clause 22 u issa nibdew il-parti li tikkonċerna lill-Cottonera Waterfront Group p.l.c.

L-Onor. Vella.

ONOR. KARMENU VELLA:  Sur President, fir-rigward ta' dan il-grupp, mingħajr ma ninħass li qed noqgħod nirripeti ruħi, jiġifieri ...  (Interruzzjonijiet)

ONOR. FRANCIS ZAMMIT DIMECH (Ministru għall-Ambjent):  Rigward tas-suwed li se tgħid?!

ONOR. KARMENU VELLA: Iva. Imma min hu iswed għalina, huwa abjad ħafna għalikom, jiġifieri oqgħod attent! (Interruzzjonijiet) Din in-naħa nħossu li t-technical partner, meta ħareġ barra l-foreign shareholder, huwa nieqes. Għaldaqstant iktar hemm dik il-possibilita` li konna qed insemmu l-bieraħ, li dan il-proġett jispiċċa bħala xi ħaġa ta' spekulazzjoni iktar milli xi ħaġa li se jiġi operat bis-serjeta`.

THE CHAIRMAN:  Iktar punti?  L-Onor. Zammit Dimech.

ONOR. FRANCIS ZAMMIT DIMECH:  Sur President, dan huwa suġġett li dħalna fih bl-iktar mod eżawrjenti l-bieraħ u l-bieraħt lura. Aħna għandna fiduċja biżżejjed fil-kumpanniji l-kbar Maltin li jifformaw dan il-konsorzju.  Naturalment ħloqna l-opportunita` - mhux għal dan il-konsorzju biss imma għall-konsorzju l-ieħor ukoll - li jkun hemm kumpanniji sussidjarji li jippermettu li jidħlu l-operaturi speċjalizzati li jkun hemm bżonn.

THE CHAIRMAN:  L-Onor. Buhagiar.

ONOR. CHARLES BUHAGIAR: Sur President, allavolja se niġi akkużat li se nirepeti, imma naħseb li dan il-punt irridu nagħmluh għax s'issa bqajna mingħajr risposta sodisfaċenti. 

Minn fejn tlaqna?  Tlaqna mill-punt li dan il-proġett kif kien propost taħt l-amministrazzjoni ta' qabel kien jikkonsisti fil-marina u fir-riabilitazzjoni tal-palazzi storiċi li hemm fuq il-moll tal-Birgu. Illum quddiemna għandna proġett totalment differenti.  Meta aħna pprovajna nindagaw mal-Ministru waqt is-sessjonijiet ta' dan il-kumitat għalfejn il-proġett inbidel tant, bqajna mingħajr risposta.  Il-Ministru qal ħafna l-Ministru fuq din il-ħaġa.  Per eżempju, qal: Aħna ridna nkabbru l-proġett sabiex noħolqu investiment ikbar u iktar opportunitajiet ta' xogħol. Jiddispjaċini, imma dik m'hijiex ir-raġuni għalfejn tkabbar il-proġett. Dik hi l-konsegwenza ta' meta tkabbar proġett. Ir-raġuni għalfejn tkabbar proġett m'għandu x'jaqsam xejn ma' dawn l-affarijiet. Il-konsegwenzi ta' proġetti li jkun ikbar ovvjament huma li jekk għandek iktar faċilitajiet trid tinvesti iktar u probabbilment għandek bżonn iktar nies biex tħaddimhom. 

Aħna għadna ta' l-opinjoni - u fuq din il-parti tal-kuntratt li qed tirrigwarda dan il-grupp partikolari sal-lum għad għandna ħafna question marks - li l-proġett ma ġie mkabbar għall-ebda raġuni ħlief biex jakkomoda lil dan il-konsorzju partikolari. Il-Cottonera Waterfront Group p.l.c. kien dak il-konsorzju li kien ingħata l-ewwel opportunita` sabiex jagħmel il-proġett taħt l-Amministrazzjoni preċedenti, għal raġunijiet li m'iniex se noqgħod nidħol fihom illum dan ma wasalx, u mbagħad kellna mmorru għal Port Cottonera Ltd.  Li ġara huwa dan.  Fl-opinjoni tiegħi, kien hemm xi tip ta' commitment min-naħa tal-Partit Nazzjonalista, dak iż-żmien fl-Oppożizzjoni, ma' dan il-konsorzju biex dan il-konsorzju li jekk jinbidel il-Gvern, jingħata l-opportunita` li jerġa` jidħol fil-proġett.  It's as simple as that. 

Ovvjament il-Port Cottonera Ltd. qaċċtuh 'il barra għax dak kellu letter of commitment li kienet ġiet diskussa fil-Parlament u allura raw kif ħadu l-proġett li kien hemm dakinhar u qasmuh. Bażikament qasmuh billi taw il-marina lil xi ħadd u r-riabilitazzjoni tal-palazzi, ħlief għal palazz wieħed, lil xi ħaddieħor. Naturalment dawn weħidhom ma kenux jagħmlu sens ekonomiku, b'mod partikolari, fl-opinjoni tiegħi kienu marru l-agħar dawk li ħadu l-palazzi għar-riabilitazzjoni. Dawk li ħadu l-marina, li huwa dan il-konsorzju li qed nitkellmu fuqu llum, ma marrux ħażin.  Minkejja kollox, ovvjament dawn talbu li jridu jkabbru l-proġett biex jagħmluh iktar feasible, pero` spiċċajna f'sitwazzjoni fejn dawk li ħadu l-palazzi, bir-raġun, bdew jgħidu li dawn weħidhom m'humiex feasible.  Dan għax kif spjegajt ħafna drabi hawnhekk, meta inti tirriabilita bini storiku u tużah, il-probabilita` hi li l-income tiegħek ma jagħmilx tajjeb biżżejjed għall-prezz li tkun infaqt. Allura dawn talbu faċilitajiet oħrajn fosthom casino u lukanda u l-gvern kien dispost li jilqa’ t-talba tagħhom, imma m'iniex se noqgħod nidħol fl-argumenti ta' dawk l-affarijiet. 

Sur President, il-Cottonera Waterfront Group p.l.c. li ngħataw il-marina, tawhom li jibnu 110 appartament.  Issa l-Ministru meta bdejna fil-bidu beda jgħid kemm hu tajjeb dan u x'impatt soċjali tajjeb se jkollu. Jien forsi ma fhimtx imma se nistaqsih issa. Jiġifieri dawn il-110 unit li se jinbnew huma social housing? Għax kif bdejt titkellem u tgħid kemm se jkollu impatt soċjali, donni bdejt nifhem li dawn il-units jistgħu jkunu għal social housing. 

Dawn ingħataw ukoll li jagħmlu boatyard, jiġifieri ġejna f'sitwazzjoni fejn ġie infilzat konsorzju li għal raġunijiet diversi ma kienx ikkwalifika qabel. Ir-raġunijiet huma elenkati. L-isteering committee li kien twaqqaf biex jagħżel l-aħjar konsorzju għall-proġetti ta r-raġunijiet tiegħu għaliex għamel ix-xogħol tiegħu u għamel ix-shortlisting. 

Hawn immur lura wkoll għal dak li għadu kif qal il-kollega tiegħi l-Onor. Karmenu Vella li qal:  Isma', aħna b'dan il-konsorzju mhux qed naraw l-operatur meħtieġ biex il-faċilita` bażika ta' dan il-proġett, speċjalment il-marina, jagħmilha suċċess, u hekk hu.  Issa l-Ministru qed jargumenta u jgħid li dan il-konsorzju li għandna quddiemna fih l-aħjar kuntratturi u fost l-aħjar periti li għandna Malta. Mela għax inti kuntrattur tajjeb taf topera marina?!  Dan x'għandu x'jaqsam?!  Il-Ministru qed jgħid:  Imma dawn forsi jingħataw l-opportunita` li jagħmlu linja ta' xogħol ġdid.  Imma x'linja ta' xogħol ġdid?  It-track records ta' dawn in-nies kulħadd jafhom, għallinqas sa llum, u t-track records ta' dawn in-nies huma li huma kuntratturi. Kapaċi jibnu, iva, huma periti li naħseb li jafu jiddiżinjaw ukoll, iva, imma s'hemm jaslu.  M'hemm ħadd minnhom li qatt iddisinja marina u wisq inqas li opera marina.  Allura kif niġu hawnhekk u ngħidu:  Għax dawn huma l-aqwa kumpanniji li għandna Malta, li għandna fiduċja fihom u ħafna affarijiet minn dawn?! 

Jien m'iniex qed ngħid li m'għandix fiduċja fihom għal dak li huwa xogħol li jagħmlu huma.  Kieku kien bini ta' xi ħaġa, iva, anke jien, kien ikolli fiduċja ħafna fihom, jew forsi disinn ta' xi ħaġa, kien ikolli ħafna fiduċja fihom, imma dawn x'għandhom x'jaqsmu mal-marinas! Bl-argument tal-Ministru jekk bniedem għandu kumpannija tajba għal xi ħaġa, allura tajba għal xi ħaġa oħra wkoll.  Allura bl-istess argument, jekk inti furnar tajjeb u taf tagħmel il-ħobż allura  tista' tagħmel ir-running ta' ħanut tad-deheb u tagħmlu suċċess ukoll. Hekk qed jgħidilna l-Ministru.  Jien ma naħsibx li jreġi dan l-argument.  Jien ngħid li fuq din il-parti tal-kuntratt, fejn jidħol il-Cottonera Waterfront Group p.l.c. għandna ħafna mistoqsijiet u għandna ħafna inċertezzi li nistgħu nqajmuhom anke aħna u għaddejjin minn din il-parti tal-kuntratt.  Per eżempju, l-ewwelnett aħna sallum għadna ma fhimniex għalfejn il-proġett kellu jitkabbar.  Aħna nafu għalfejn tkabbar u l-mod kif tkabbar għax il-Ministru stess qal.  Dan qal:  Tkabbar fuq id-domanda stess tal-konsorzju.  Il-konsorzju talbu jdaħħal ċerti faċilitajiet u hu laqagħlhom it-talba tagħhom.  

B'hekk tkabbar il-proġett, u ma naħsibx li dan hu mod sewwa kif isir ix-xogħol għax allura nistgħu mmorru għall-argument li ntuża l-aħħar darba - u m'iniex se noqgħod nirripetih imma se nsemmih biss - jiġifieri jekk noqogħdu sejrin hekk nistgħu noqogħdu niżviluppaw il-Belt u niżviluppaw Tas-Sliema u x-xogħol kollu jagħmluh l-istess consortia għax imissu ma' xulxin.  Il-proġett kif ġie definit issa s'issa għadna ngħatajniex spjegazzjoni għalfejn kellu jiġi magħmul kif inhu magħmul issa.  Għalina dan huwa proġett kompletament ġdid minn dak li kien hemm qabel, kemm fil-parametri tiegħu, kemm fid-daqs tiegħu u f'kollox.  

Anke l-mod kif intagħżlu l-consortia huwa differenti għax fejn qabel kien hemm ċerti parametri li fuqhom ġew magħżula l-consortia illum hemm parametri differenti u allura, nerġa` ntenni u ningħaqad ukoll mal-kollega tiegħi, aħna ma naqblu xejn mal-mod kif din il-parti tal-proġett ġiet żviluppata u kif dan il-konsorzju partikolari ġie mdaħħal f'dan il-kuntratt.

  THE CHAIRMAN:  Il-Ministru.

ONOR. FRANCIS ZAMMIT DIMECH: Naturalment nimmaġina li se nibqgħu nisimgħu dawn l-argumenti sat-tmiem ta' dan il-kumitat u l-ġimgħa d-dieħla fil-Parlament. L-ewwelnett għalkemm jidhirli li diġa` tajt tweġiba ċara, illum irrid nagħti l-kummenti tiegħi fuq l-allegazzjoni li aħna qed nipprovaw nakkomodaw lil xi ħadd, anzi llum imżejna iżjed, għax illum żejjiniha biex ngħidu li kien hemm xi ftehim bejn dan il-konsorzju u l-Partit Nazzjonalista meta konna fl-Oppożizzjoni.

  ONOR. CHARLES BUHAGIAR:  Point of clarification, Sur President!

  THE CHAIRMAN:  L-Onor. Buhagiar, on a point of clarification.

  ONOR. CHARLES BUHAGIAR:  Dan mhux qed ngħidu jien imma qed jgħiduh in-nies ta' dan il-konsorzju!  Biex tkun taf x'qed jgħidu!

  ONOR. AUSTIN GATT: Jista' l-Onor. Buhagiar jgħid preċiżament min qed jgħidu?

  ONOR. CHARLES BUHAGIAR:  Jien marbut b'sigriet professjonali u qaluhuli professjonalment. Le, ma nistax ngħid min qed jgħidu imma nassigurak li qed jgħiduh.

  ONOR. AUSTIN GATT: Ma nistax nifhem kif tista' tintrabat b'sigriet professjonali fuq xi ħaġa li m'għandekx x'taqsam magħha!

  ONOR. CHARLES BUHAGIAR:  Ma nistax nagħtik iktar dettalji minn hekk.

  ONOR. AUSTIN GATT:  Safejn naf jien, is-sigriet professjonali huwa jekk inti qiegħed fuq xogħol ta' perit.  M'għandekx sigrieti professjonali oħra!

  ONOR. CHARLES BUHAGIAR:  Iva, aħna fl-professjoni tagħna nkunu nafu ħafna affarijiet, bħalma naħseb li taf inti, Onor. Gatt.

  ONOR. AUSTIN GATT:  Is-sigriet professjonali - minn kliemu jindika x'inhu - huwa marbut max-xogħol li wieħed jagħmel fil-professjoni tiegħu u m'huwiex marbut ma' affarijiet oħra.  Jien jekk xi ħadd jiġi jgħidli xi ħaġa qua avukat iva, marbut bis-sigriet professjonali, pero` jekk jiġi xi ħadd jgħidli xi ħaġa fit-triq, li la jien avukat tiegħu u lanqas jien xejn, m'għandix sigrieti professjonali, jiġifieri din tista` tgħidha liberament, dejjem jekk trid tgħidha.

  THE CHAIRMAN:  L-Onor. Vella.

  ONOR. KARMENU VELLA:  Sur President, waħda mit-talbiet li għamilna l-bieraħ kienet proprju li nibagħtu għal dan il-konsorzju.  Forsi kieku l-Onor. Gatt aċċetta, kienu jgħiduha lilu wkoll!

  ONOR. FRANCIS ZAMMIT DIMECH:  Mela nkun marbut jien ukoll bis-sigriet professjonali!

  THE CHAIRMAN:  Nitlob biex isir iktar progress.

  ONOR. FRANCIS ZAMMIT DIMECH:  L-Onor. Buhagiar qal li hu ma jistax jissostanzja l-allegazzjoni tiegħu, pero` dik issa hija problema tiegħu. Jien niċħad kompletament u bl-iktar mod kategoriku.  Hawn se nindirizza speċjalment lill-media lokali li jipprovaw - naħseb mhux daqshekk bi żball imma intenzjonalment - jirrapportaw ħażin: Il-Gvern jiċħad din l-allegazzjoni bl-iktar mod kategoriku.  Kieku aħna riedna nakkomodaw lil xi ħadd kellna għażla ħafna iktar faċli.  Aħna kien hemm xi rabta fuq il-Gvern preżenti ma' min jasal fil-ftehim?  

Aħna stajna jew ma stajniex, kieku ridna, naslu fi ftehim ma' dan il-konsorzju waħdu?  Stajna bl-ikbar liberta` għaliex għalkemm il-Gvern preċedenti lejliet l-elezzjoni, bil-moħbi ta' kulħadd, reġa` ġedded il-konvenju mal-konsorzju l-ieħor  jidhirli sa data li kienet tiskadi f'Diċembru. Dan f'Settembru. Ftit ġranet qabel l-elezzjoni. Il-Gvern preċedenti, li kien tilef il-vot fuq il-kuntratt kif kien ried jimponih hu għal darba, darbtejn, tlieta fil-Parlament, lejliet l-elezzjoni jġedded il-konvenju biex iżomm ir-rabtiet mal-konsorzju l-ieħor validi jidhirli sa nofs Diċembru, pero` naturalment hemmhekk kien hemm miktub li huwa soġġett għal riżoluzzjoni fil-Parlament. Allura dan jien issa ninterpretah li sar ftehim bejn il-Partit Laburista u l-konsorzju l-ieħor li kieku dak il-partit reġa` ġie elett jagħmel il-ftehim miegħu?  Naħseb li għandi dritt ninterpretaha hekk issa, għax issa mhux xi ħadd qed jgħid xi ħaġa u ħadd ma jista' jitkellem fuq min qed jgħid għax hawn xi sigriet professjonali li m'għandu x'jaqsam xejn mal-professjoni imma hawnhekk hawn konvenju mġedded lejliet l-elezzjoni bil-moħbi tal-poplu biex isir il-kuntratt li l-Parlament Malti irrifjuta li jsir darba, darbtejn u tliet darbiet.  Dan hu l-mod li mexa bih il-Partit Laburista mis-siġġijiet tal-gvern. Din hija l-verita`, u dak huwa dokument, jiġifieri nista' nippreżentah hawn għax m'hemmx sigrieti professjonali dwaru.  Kieku riedna nakkomodaw lil xi ħadd kien hemm triq faċli ħafna.  Din m'hijiex kwestjoni li nakkomodaw u jekk insegwi l-akkużi li saru min-naħa ta' l-oppożizzjoni preżenti fix-xhur li għaddew x'insib? U issa jien nikkwota direttament mill-kitba tal-Kap ta' l-Oppożizzjoni l-Onor. Alfred Sant fir-rubrika tiegħu fl-aħħar tmint ijiem "it-TORĊA".  Fl-ewwel paragrafu jgħid:

"Qed nisimgħu li l-consortia taru mar-riħ, li issa l-Gvern se jagħmel xi ħaġa tipo ta' l-Imsida u kulma se naraw huwa dak u mhux il-proġett li ridna aħna.",

Ftit ġimgħat wara jibdel il-verżjoni u jgħid:  Eh, il-Port Cottonera Ltd. daqshekk tafx, tilef kull ċans, m'għandux tama iktar u issa dan il-proġett se jagħmluh il-Cottonera Waterfront Group p.l.c. weħidhom.  Se jagħmluh kollu u se jkun jixbah id-disinji li darba rajna.  Dik kienet it-tieni allegazzjoni.  Naturalment meta dawn iż-żewġ allegazzjonijiet fallew it-tnejn, qed nibqgħu nipprovaw noħolqu xi teorija oħra.  Aħna ma nakkomodaw lil ħadd, aħna ħadna deċiżjoni politika diffiċli ħafna, pero` naħsbu li hija deċiżjoni politika fl-aħjar interess tar-reġjun, ċjoe` li dan huwa proġett li għandu jkun ikbar, li għandu jwassal għal riġenerazzjoni aħjar ta' l-area tal-Kottonera u huwa proġett li allura fih jistgħu jaħdmu żewġ consortia maġenb xulxin. 

 Din kienet deċiżjoni diffiċli, u kienet deċiżjoni diffiċli anke biex tinnegozja għaliex kemm huwa iktar faċli li tinnegozja u titkellem ma' konsorzju wieħed, ikun min ikun, seta' kien il-Port Cottonera Ltd. jew tiddiskuti mal-Cottonera Waterfront Group p.l.c. jew ma' xi konsorzju ieħor! Kemm huwa iktar faċli li tiddiskuti ma' grupp wieħed milli tiddiskuti ma' tnejn!  Imma d-deċiżjoni kienet li dan huwa proġett li jistħoqqlu li jikber biżżejjed, li kien hemm merti kbar fl-ewwel żewġ consortia, u hawn ma konna qed ngħidu xejn ġdid għax wara kollox dawn il-kliem kważi kważi huma kelma b'kelma, verbatim, ta' l-isteering committee fuq il-proġett li kien waqqaf il-Gvern preċedenti, l-ewwel żewġ consortia għandhom merti kbar u tkellimna magħhom mingħajr ma kien hemm l-ebda predeterminazzjoni jekk per eżempju, grupp jagħmilx parti jew oħra mill-proġett.  

Naħseb li ormai huwa sigriet magħruf li kien hemm mumenti fid-diskussjoni fejn l-isplit seta' sar bil-maqlub bejn il-gruppi, jiġifieri fejn l-iżvilupp tal-marina seta' jsir mill-Port Cottonera Ltd. u l-parti l-oħra ssir mill-Cottonera Waterfront Group p.l.c., però żammejna an open mind fuq din il-kwestjoni. Ħalli nkunu għamilnieha ċara wkoll.  Ara kemm qed nisma' hawn ġew jien l-argumenti li l-marina messhom għamluha l-Abonmarche għax bnew marinas f'postijiet oħra tad-dinja u l-Cottonera Waterfront Group p.l.c. messhom għamlu l-bini storiku għax dawn huma kuntratturi tal-bini! Kieku ftehmna hekk, u kien hemm il-possibilita` li niftehmu hekk, għax fl-aħħar mill-aħħar in-negozjati saru with an open mind u l-importanti kien li jkun feasible għat-tnejn, kieku llum l-akkuża hi:  Qed taraw kif kellhom id-disinji ppreparati mill-Cottonera Waterfront Group p.l.c. u se tagħmlu dak li ppjanaw huma! Hekk kontu tgħidulna kieku!  Ma kontux tiġu hawn biex tagħtuna l-prosit!  Jiġifieri tagħmel x'tagħmel, ma' l-Oppożizzjoni ma tantx se tirbaħ brownie points!  Aħna qed nagħmlu dak li jidhrilna li huwa fl-aħjar interess tal-pajjiż, u dak hu li se nakkomodaw aħna, l-interess tal-Kottonera u tal-pajjiż.

  THE CHAIRMAN:  Nixtieq li kemm jista' jkun ma nirripetux l-argumenti wara li smajna ż-żewġ naħat.  Iktar kummenti?  L-Onor. Vella.
  ONOR. KARMENU VELLA:  Il-Ministru kollox tajjeb qed jara.  Nista' nistaqsih xi ħaġa żgħira ġaladarba qed jara kollox sabiħ f'dan il-proġett kollu?

  Sur President, jien li xtaqt inkompli fuq li qed sieħbi .imma dan il-punt li se nsemmi jidhirli li hu kardinali iktar minn dak li semmejna s'issa.  Il-għaliex?  Tant jidher ċar li dan il-Gvern irid jaqdi lil dan il-konsorzju minkejja l-ħafna affarijiet li beda jgħid il-Ministru, li kulma għamlu huma għamluh within the development brief tal-planning authority, illi almenu f'din il-concession illi ta lil dan il-konsorzju qabeż u mar oltre d-development brief ta' l-inqas tliet darbiet.  Li kieku kellu jibqa' fid-development brief, dan il-konsorzju kien jieħu biss il-marina.   Meta tah il-parti tar-residenza n-naħa tal-Kalkara, din qegħda barra d-development brief u meta tah l-art għall-boats fir-Rinella, qegħda barra d-development brief.  Jien mhux se nitkellem fuq dawn it-tnejn. Jien se nitkellem fuq il-Forti ta' Sant'Anġlu.

Il-bieraħ aħna ġbidna l-attenzjoni li hu ħażin ħafna li l-bini storiku li għandna l-Birgu jitħallew jinbnew il-penthouses fuqu u l-penthouses jinbiegħu lill-privat.  Illum se nitkellmu fuq il-Forti ta' Sant'Anġlu.  Għaliex il-Forti ta' Sant'Anġlu hija waħda mill-aktar kumplessi storiċi, mhux li għandna ġewwa Malta, imma waħda mill-iktar kumplessi storiċi li hawn fid-dinja, ġejja minn żmien medjevali qabel l-1530 u kulħadd jirriferi għaliha bħala l-kumpless ta' Sant'Anġlu.  Jien ma nistax nifhem kif dan il-Gvern jaqbad il-kumpless ta' Sant'Anġlu u flok ittrattah bħala entita' storika waħda, kissru f'biċċiet. Biċċa semmielna li ġejja għal dark rides u għandek parti minnu qed ngħidu li fih se jorqod il-crew tal-jottijiet. Jiena qed ngħid dan kollu għax nixtieq nitlob - u dwar dan se ngħaddi mozzjoni - biex il-proġett kull fejn hemm indikazzjoni, jekk m'inix sejjer żball mit-3 sas-7, fejn għandu x'jaqsam mal-kumpless ta' Sant'Anġlu, jitneħħa.  Qed ngħid jitneħħa għaliex il-ministru mar kontra d-development brief tal-planning authority. Ara kemm qal li hu baqa' taħt id-development brief, il-ministru mar kontra d-development brief tal-planning authority.  Għaliex?  Apparti li fuq kull pjanta li għandha l-planning authority il-kumpless ta' Sant'Anġlu dejjem ittrattatu waħdu separatament, meta titkellem fuq restoration and rehabilitation of historical buildings, fir-rapport il-planning authority tgħid hekk:
"Most of the historical buildings to be rehabilitated are located along the Birgu Waterfront and in the environs of no. 1 Dock Bormla.  The major historic buildings to be rehabilitated and that would form part of the re-development proposal would include the following:  L-istores ta' Carafa, the palace of the captains of the galleys, the palace of the captains of the galleys squadrons, scamp palace and the treasury building.".

Il-Forti u l-kumpless ta' Sant'Anġlu huwa barra mill-buildings illi l-brief qed jgħid illi jistgħu jiġu restawrati.  Mhux biss, imma l-brief tal-planning authority jispeċifika li l-Forti m'għandux jiġi ttrattat b'dan l-iżvilupp.  U l-planning authority tgħid hekk:

"Fort St. Angelo and the Maritime Museum are two of the most significant historical monuments along the Birgu Waterfront.  The restoration and rehabilitation would not form part and parcel of the development proposal as they are administered by other agencies.".

Il-planning authority mhux talli ma daħħlithomx talli specifically qed tgħid  illi dawn m'għandhomx jifformaw parti minn dan l-iżvilupp.  U nifhimha l-planning authority, imma hemm ħafna affarijiet fejn mal-planning authority forsi ma qbiltx u għadni ma naqbilx imma żgur li ma nistax ma naqbilx magħhom għallinqas meta jiġu jgħidu li min se jittratta l-Forti Sant'Anġlu, waħda mill-gems li għandhom il-Mediterran u d-dinja, ma jistgħux jaqbdu u  kapriċċożament jifirduh. U ngħidu: Sant'Anġlu m'għadux kumpless. L-erbat ikmamar ta' fuq niddikjarawhom bħala forti u dak għall-gvern jinnegozja ma' l-ambaxxata ta' San Ġwann, eċċ., imma l-kumplament nagħtuh.  

Il-bieraħ l-Onor. Ministru semma' - u hawn naqbel miegħu - il-frakass illi kien sar fuqu meta twaħħlet dik is-swimming pool.  Naqbel  mal-ministru li hemmhekk sar sfreġju, imma hi xi ħaġa li fortunatament tista' tiġi rranġata. Dakinhar sar żball.  Jekk se nagħmlu dan li se nagħmlu llum, l-iżball se jkun ħafna iktar minn hekk u se jkun irreparabbli.  Ġietna l-okkażjoni li dak l-iżball li sar jista' jitranġa għaliex min kien ħa hemmhekk issa ħareġ u Sant'Anġlu reġa' ġie kollu kumpless wieħed f'idejn il-Gvern!  Jiena ngħid illi issa m'għandniex nerġgħu mmorru oltre dak li qed tgħid il-planning authority, immorru oltre li qed tgħid il-brief,  immorru oltre minn dak li jixtieq kull min għandu għal qalbu l-patrimonju- u  hawnhekk naf ħafna li għandhom għal qalbhom il-patrimonju tagħna -  u nkissruh daqshekk.  Għalhekk nixtieq ngħaddi mozzjoni li kull fejn mill-1 sat-10 fejn għandek imniżżlin in-numri mit-3 sas-7 fejn jikkonċerna l-kumpless ta' Sant'Anġlu, dan jitħalla barra.

  THE CHAIRMAN: Hawn xi kummenti qabel inġibha għall-voti?  Il-Ministru Zammit Dimech.

  ONOR. FRANCIS ZAMMIT DIMECH:  Ftit kummenti fil-qosor.  L-ewwelnett, irridu nifhmu li l-Forti Sant'Anġlu wieħed irid jiddistingwih mill-area ta' taħt il-Forti Sant'Anġlu.  Jekk inħarsu lejn l-istess pjanti ta' l-awtorita' ta' l-ippjanar, li qed jirriferi għalihom l-Onor. Vella, insibu l-area ta' taħt il-Forti Sant'Anġlu ndikata bħala area li għandha tingħata lid-developer.  Jiġifieri rridu noqogħdu attenti kif wieħed jikkwota l-argument.  Il-parti li hi amministrata minn enti oħra, enti oħra li l-awtorita' ta' l-ippjanar kellha f'moħħha l-Ordni tal-Kavallieri għaliex kien diġa' sar l-ewwel ftehim bejn Gvern Nazzjonalista u l-Ordni tal-Kavallieri, ovvja li dik ma tagħtihiex lid-developer anke biex wieħed jirrispetta dak il-ftehim li issa ġie amplifikat u konfermat riċentement.  Pero' il-parti ta' taħt Sant'Anġlu hija ndikata bħala waħda mill-areas li għandha tingħata lid-developer fl-istess pjanti ta' l-awtorita' ta' l-ippjanar. X'inhu dan l-iżvilupp ħażin li qed nitkellmu dwaru?  Għandek il-bini li mid-dehra kulħadd qabel li għandu jitwaqqa', il-bini magħruf bħala taċ-Ċiniżi.  Dan il-bini għandu jitwaqqa' għax jostakola anke l-viżjoni għall-Forti, għaliex mhuwiex bini addattat għal hemmhekk, għaliex ormai qed inaqqas il-possibilita' milli jkollok pjazza miftuħa għal attivitajiet kulturali f'dawk l-inħawi. Qed ngħidu li dak il-bini għandu jitwaqqa'.  Qed ngħidu li fil-pied a terre tal-yachtsman li tittella' light structure minflok dak il-bini taċ-Ċiniżi, ikun hemm accomodation facilities limitatissimi għall-visiting yachtsman fi struttura li viżwalment se jkollha impatt ferm iktar pożittiv milli għandu l-bini eżistenti.  Dawk il-maze ta' għerien li għandek taħt il-Forti li huma fi stat ta' abbandun ta' snin twal, dawn għandhom ikunu żviluppati f'dawk li jissejħu dark rides, jiġifieri li inti tkun tista' tgħaddi minnhom.

  ONOR.. CARMELO MIFSUD BONNICI:  Xtaqt lill-Ministru jieħu paċenzja jispjega x'inhuma dawn id-dark rides, għax kull darba ngħidu dark rides u joy rides u forsi l-impressjoni li qed nieħdu aħna hija kompletament differenti minn dak li jrid isir.

  ONOR. FRANCIS ZAMMIT DIMECH:  Il-konċett ta' dark ride huwa li inti tgħaddi minn ġo dawn l-għerien u waqt illi inti għaddej minnhom, permezz ta' gwida ta' dwal fl-art jew xi sistemi oħra li jintużaw, ikun hemm rappreżentazzjonijiet ta' parti mill-istorja marbuta ma' dik l-area.

  ONOR. CARMELO MIFSUD BONNICI:  Jiġifieri, jekk nifhem tajjeb, din hija marbuta ma' l-istorja.  Jiġifieri dan mhux ġej xi diskoteka.  Dan huwa post fejn se jiġi marbut ma' l-aspett storiku tal-post.  Se jkun hemm viżjoni storika ta' l-affarijiet u r-rappreżentajiet storiċi.  

  ONOR. FRANCIS ZAMMIT DIMECH:  Din se tkun rappreżentazzjoni storika li hija marbuta wkoll ma' l-istorja tal-Kottonera, u b’hekk inwasslu għal apprezzament aħjar tagħha.  Biex nagħti eżempji minn attivitajiet simili li hawn fil-pajjiż, għandek l-Imdina Dungeons fejn għandek xi ħaġa simili, għandek ukoll, f'ċertu sens Lascaris War Rooms u naħseb iktar viċin l-eżempju ta' l-imdina, għandek attivita' simili f'Għawdex int hu tiela' lejn Victoria. Dawn huma l-eżempji għax naħseb iktar ma nagħtu eżempji iktar aħjar.  L-idea  tad-developer hi li dawn l-għerien jipprestaw ruħhom għal din it-tip ta' rappreżentazzjoni storika marbuta mal-Kottonera u li inti tgħaddi b'sistema ta' gwida elettronika - jiġifieri jkollok headphones u sistemi moderni - biex inti tara r-rappreżentazjoni storika u biex tapprezzaha aħjar.  Mela dak rigward l-għerien taħt Forti Sant Anġlu. 

Għall-area li għandek fuq wara, jiġifieri l-ex desalination  plant ... (Interruzzjonijiet)  Kif tgħid li din hija parti minn forti Sant Anġlu?   Dan kien impjant ta' desalinazzjoni b'xi kmamar fuqu li fejn f'dikussjoni mill-iktar fit-tul ma' l-uffiċċali ta' l-Awtorita' ta' l-Ippjanar, nista' nikkonferma li s-suġġeriment ta' Thallasso ta’ health therapy centre, huwa l-iktar rakmandazzjoni li taqbel mat-tip ta' struttura li għandek hemmhekk.  Dan li qed nitkellmu dwaru se jkun żvilupp għal area taħt il-forti Sant' Anġlu mhux ġewwa l-forti Sant Anġlu.  

Sakemm nnoqogħdu nimmaġinaw, nistgħu nimaġinaw ħafna affarijiet. Jekk Alla jrid bħal lum tliet snin immorru fuq il-post u naraw b'għajnejna r-realta'. L-Oppożizzjoni tkun mistiedna magħna bl-ikbar pjaċir u naħseb li dakinhar napprezzaw ilkoll aħjar dak li nkunu għamilna. (Interruzzjonijiet)  Mela le, nagħmluha b'mod reċiproku fil-każ.  

THE CHAIRMAN:   Onor. Vella.

ONOR. KARMENU VELLA: Sur President, dak li semma' l-Ministru fil-fatt naqbel miegħu dwar fejn hemm dik il-parti ta' taħt Sant Anġlu li nirreferu għaliha bħala l-bini taċ-Ċiniżi. Naqblu mija fil-mija anzi dak qatt ma jmissu tela', u se jagħmel sew il-Gvern li daħħal klawsola li se jneħħih.  Mhux qed ngħid għal dak imma qed ngħid għal partijiet integrali ta' Sant Anġlu. Meta għedt tal-crew, fuq id-designated use li tani, li semma' hu l-pied a terre se jmorru fil-parti tal-menqa.  Hawnhekk fuq li tani hu m'hemmx li l-crew se jorqod fil-pied a' terre.  Hawnhekk jien għandi li dawn se jkunu fis-Saint Angelo redevelopment.  Ħalli naqraha: 

 “The St. Angelo redevelopment will be designated for use primarily as a commercial zone with limited residential use for crews of mega boats residing in Maltese ports.” 

 Li qed tgħid inti tal-pied a' terre qiegħda ma' parti oħra:

 “The Menqa area will accommodate commercial catering facilities with outdoor tables and shaded seating all around the boat chamber, pied a' terre for visiting yachtsmen are also envisaged.” 

(Interruzzjonijiet) Insa n-numri li semmejt jien, l-importanti li jien qed nirreferi għal kumpless ta' Sant. Anġlu.  Jekk trid, jekk taqblu naraw in-numri eżatt x'inhuma , jekk ma taqblux inutli noqogħdu naraw in-numri eżatt liema huma.  Jien qed ngħid biex il-kumpless ta' Sant anġlu ma jinqasamx, ma jitkissirx u jibqa' kumplesswieħed u kumples s sħiħ.  

THE CHAIRMAN:  Iżjed kummenti?  

ONOR. FRANCIS ZAMMIT DIMECH:   Ir-riferenza qiegħda b'riferenza għal land drawing, jiġifieri mhux qed ngħidu li se jkun hemm xi accommodation b'xi mod ġewwa l-Forti Sant Anġlu. Forti Sant Anġlu se jibqa' tal-kavalieri.  Hemmhekk se mai ir-riferenza hija għall-area...  Ma naqblux li se jkun hemm akkommodazzjoni  

THE CHAIRMAN:   Iżjed kummenti.  L-Onor. Buhagiar.

ONOR. CHARLES BUHAGIAR: F'din il-klawsola nsibu wkoll il-famuż immoveable at Kalkara fil-bajja tar-Rinella fejn qed jingħad li se tingħata area kbira ta' madwar 14,000 metru kwadru ħalli tintuża bħala boat yard għal hard standing.  Mhux se nerġa' nidħol fl-argument ta' l-effett ta' boatgyard f'dik il-location, imma boatyard f'dik il-location se teqred darba għal dejjem l-għawm fl-unika bajja ramlija li għandhom in-nies tal-Kottonera. Ir-Rinella hija  l-unika waħda li hemm f'dawk in-naħat. Sfortunatament aktar 'il barra hemm it-tank cleaning farm tad-dockyard u issa fuq in-naħa qed jiġi propost din il-famuża boatyard.   

Intqal li din il-boatyard qatt ma kienet tifforma parti mid-development brief tal-planning authority għall-area ta' regeneration tal-Kottonera.  Għaldaqstant aħna ma nistgħux nifhmu kif u b'liema mod din l-area tal-Kalkara ġiet inkluża ħalli hemmhekk issir il-boatyard.  F’dawn l-aħħar jumejn kemm ilna nitkellmu f'dan il-Kumitat kelli opportuntia' li mmur inħares lejn din l-art . Ma nafx jekk il-Ministru marx jaraha imma jekk jara kollha jaf li dik fiha parti mir-remnants tal-isptar ta' Bighi.  Parti mill-isptar ta' Bighi qiegħed fuq dik l-art. 

ONOR. FRANCIS ZAMMIT DIMECH: Taf x'qed tgħid? Niddubita għandekx żewġ kolonni sħaħ.  Jekk mort timxiha rajthom.  Biċċa ħajt imwaqqa' hemm.  

ONOR. CHARLES BUHAGIAR:   Issa biċċa ħajt imwaqqa' jew biċċa ħajt sħiħ, għandek parti mil-palazz ta' Bighi.  

ONOR. FRANCIS ZAMMIT DIMECH:   Mhux qed tgħid li ma tibqax kif inhi.  Mhux qed ngħidu li jekk ikollok żvilupp dik ir-relic - jekk trid tgħidha relic - tibqa' fl-istat li hi.

ONOR. CHARLES BUHAGIAR:   Mhux il-punt.  Il-Palazz ta' Bighi huwa parti wkoll mil-wirt storiku ta' pajjiżna.  Ma nistax nnifhem kif naqbdu u nimmarkaw fuq drawing u ngħidu: Din l-art se nagħtuha ħalli fiha ssir boatyard, irrispettivament mill-argumenti kollha validi li ġibna d-darba li għaddiet li m'għandhiex issir boatyard hemm, allura f'dik l-area ninkludu wkoll parti mil-palazz ta' Bighi parti mil-wirt storiku ta' pajjiżna?  Sewwa mela se nibnu penthouses fuq il-palazzi storiċi tal-Birgu, taħt Sant Anġlu se nagħmlu dark rides u  ġewwa l-palazz ta' Bighi se nagħmlu boatyard. Jiena ma nafx, imma jekk l-iskop ta' dan il-proġett huwa biex nibżgħu għall-patrimonju tal-Kottonera naħseb li dan l-iskop mhux se nilħquh.  Żgur li ma nistgħux naqblu li dik l-art tingħata bil-mod kif qiegħda murija.  Dik l-art ma tingħata xejn hemmhekk in the first place imma jekk għal grazzja ta' l-argument  tibqgħu tinsistu li tingħata, dik il-pjanta trid tiġi riveduta biex il-parti li tinkludi l-palazz ta' Bighi titneħħa minn hemm.  

ONOR. FRANCIS ZAMMIT DIMECH: L-art in kwestjoni żortha sew.  Nassigurak li din il-problema li qed issemmi int ma teżistix għax qed nitkellmu.

ONOR. CHARLES BUHAGIAR:   Issa fuq il-fatti se mmeru?

ONOR. FRANCIS ZAMMIT DIMECH: Issa qed nitkellmu fuq parti żgħira minn bini fi stat mill-iktar mitluq għal kollox. Jekk tgħid bħala planning consideration li dik ir-relic, li hija parti żgħira għandha tkun preżervata kif inhi - u naħseb jekk mort taf fuq xiex qed nitkellem - wieħed jista' jżomm dik il-parti, mhijiex problema iżommha bħala planning consideration anke fl-iżvilupp ta' l-area.  Pero' f'kull każ din tibqa' proposta biss.  Tibqa' proposta li rridu niddiskutu iżjed man-nies kollha konċernati jew ikun hemm garanziji adegwati u li huma aċċettabbli u li huma oġġettivament validi li ma jkun hemm ebda ħsara lill-ambjent jew inkella jekk dan kollu ma jsirx dik l-art ma tingħatax.  Dan huwa ċar fil-kuntratt u għalhekk il-Gvern qed jirriżerva d-dritt li jagħti art oħra b'sostituzzjoni tagħha.   
  Jien mal-parir ta' l-avukat ġenerali.  Jekk aħna nissostitwixxu u ma nkunux naturalment għamilna fil-ġranet li ġejjin, naturalment wieħed jerġa' jiġi bid-diskussjoni quddiem il-Parlament.  

  ONOR. CHARLES BUHAGIAR:  Sur President, ġaladarba aħna diġa' nafu u l-Ministru qed jammetti li dik l-art tinkludi parti mill-palazz ta' Bighi, jien nibqa' ninsisti li dik il-parti titneħħa mill-pjanta u mhux inneħħuha wara, imma issa.  Il-kuntratt issa qiegħed quddiemna  mhux sena oħra.  Aħna għandna proposta ta' kuntratt.  Onor. Zammit Dimech, inti legali iktar minni, kuntratt huwa binding fuq il-Gvern u fuq il-parti l-oħra.  Issa ladarba se nagħmlu kuntratt jew dokument li huwa binding u ġaladarba nafu li issa hemm problema fuq din l-art għaliex parti minnha ma tistax tingħata, għaliex ma naqbdux u nneħħuha? Mhux ngħidu li se nħalluhielhom imbagħad il-Planning Authority ma tħallihomx jiżviluppawha! Imma dan x'raġunament hu!  Mela issa Alla jbierek  infarfru kollox fuq il-Planning Authority!  Mela l-aħħar darba għidna biex ma nagħmlux pressure fuq il-Planning Authority u issa qegħdin għal kull ħaġa ta' xejn u kull meta niltaqgħu  ma' problema ngħidu li issa tiddeċiedi l-Planning Authority jekk jinbnewx il-penthouses fuq il-palazzi storiċi. Issa qed tgħidli li issa tiddeċiedi l-Planning Authority jekk isirx bini ta' boatyard fuq il-palazz ta' Bighi.  Hekk qed tirraġunaw.  Dan mhux argument.  Għalfejn se noqogħdu ninħbew wara l-Planning Authority fuq affarijiet li huma ċari u kulħadd jaqbel magħhom. Inti trid li jkun hemm il-palazz ta' Bighi li jsir boatyard?  

  ONOR. FRANCIS ZAMMIT DIMECH:  Issa ma nesaġerawx l-argument.  Il-palazz  ta' Bighi proprju kif nafuh mhux hemm qiegħed.  Issa jien għidtlek li hemm żewġ kolonni u hemm biċċa ħajt li qed taqa',  jekk hijiex parti mir-relic remains b'xi mod marbuta miegħu wieħed irid jara imma li tiġi tgħidli li l-palazz ta' Bighi qiegħed hemm!  Allura veru li rridu niżgwidaw lil kulħadd u  noqgħodu nappellaw għall-gallerija!  Ejjew nitkellmu bis-serjeta'!

  ONOR. CHARLES BUHAGIAR:  Ma niżgwidaw xejn.

  ONOR. FRANCIS ZAMMIT DIMECH:  Issa jew nitkellmu bis-serjeta'...
  ONOR. CHARLES BUHAGIAR:  Bis-serjeta' qed nitkellmu.

  ONOR. FRANCIS ZAMMIT DIMECH:  M'hu veru xejn dan li hemm il-palazz ta' Bighi kif nafuh popolarment hemmhekk.  

  ONOR. CHARLES BUHAGIAR:  Jien noġġezzjona għall-mod kif kull darba qegħdin inwaħħlu fil-Planning Authority jew inkella nitfgħu l-onus tar-responsabilita' tagħna hawnhekk bħala Parlament fuq il-Planning Authority biex affarijiet li nafu li huma ħżiena, hawn ngħidu li jistgħu jsiru imbagħad  sta għall-Planning Authority li ma tħallihomx isiru.  Jien noġġezzjona għall-mod kif isiru dawn l-affarijiet hawnhekk. Aħna għandu jkollna l-kuraġġ li minkejja li int diġa' ftehimt mal-consortia li jekk hemmhekk se jsir ħażin, minkejja li ftehimt int personali magħhom għax nafu jitneħħew minn hemmhekk u mhux nibqgħu għaddejjin.

  THE CHAIRMAN:  Hawn iżjed kummenti?  L-Onor. Vella.

  ONOR. KARMENU VELLA:  Sur President, kif qed jgħid sieħbi  inutili li ngħidu:  Issa se mai iżżommha l-Planning Authority.  Biex nerġa' niġi lura għall-parti ta' Sant' Anġlu, il-Planning Authority m’għandniex għalfejn immorru għandha għaliex  din diġa' qed tgħid li l-ebda parti mill-kumpless ta' Sant' Anġlu m'għandha tifforma parti minn dan il-proġett. Mela jekk għallinqas l-argument tiegħu jreġi u tal-boatyard tal-Kalkara jrid jibgħatha quddiem il-Planning Authority, il-parti ta' Sant' Anġlu għalfejn se nibgħatuha quddiem il-Planning Authority meta għandna bil-miktub ir-rapport tal-Planning Authority stess li trid tħalli l-kumpless ta' Sant' Anġlu sħiħ.  Jien  nifhimha għaliex jekk inti għandek bini storiku, għandek wirt kulturali, kif tista' dan taqbdu u tiżviluppah in piecemeal development?  
 
 Bħalma ħarġet brief, per eżempju, fuq  il-Forti ta' Ricasoli  biss, għandha toħroġ brief fuq Sant' Anġlu biss.  Issa inutili jekk se tagħmel dan il-brief fuq Sant' Anġlu biss il-Planning Authority meta jkollha diġa' nofs Sant' Anġlu mogħti lil dawn il-kuntratturi.  Nixtieq ngħaddi l-mozzjoni tiegħi biex il-parti ta' Sant' Anġlu tibqa' barra kompletament.

  THE CHAIRMAN:  L-Onor. Mugliett.
  ONOR. JESMOND MUGLIETT: Meta nitkellmu fuq Sant' Anġlu naħseb li   nużaw il-kelma Sant' Anġlu b'mod leġġer.  Sant Anġlu huwa l-Forti Sant' Anġlu u għandu boundaries definiti bis-swar tiegħu.  Xejn m'hu qed jingħad hawn mis-swar 'il ġewwa.  Dak li qed jingħad huma dwar accretions li saru matul iż-żmenijiet u l-għerien.  Qisna qed nagħtu xi ġojjelli fl-għerien.  L-għerien huma xi ħaġa li kważi...

ONOR. CHARLES BUHAGIAR:  Imma dawn kellhom raġuni storika.

 ONOR. JESMOND MUGLIETT:  Ma naħsibx li l-Kavallieri kienu se jidħlu f'kuntratt mal-Gvern u jħallu xi parti integrali minnu barra.  

  ONOR. KARMENU VELLA:  Le, mhux qed ngħidu lil min ingħata.  Fl-opinjoni tiegħi, kważi kważi, li  kieku dawn ipproponew proġett tajjeb għal Sant' Anġlu kollu, kien ikun aħjar milli dan jagħmel biċċa u jien nagħmel biċċa u inti tagħmel biċċa.  Jien dak li qed ngħid huwa li l-planning authority u kulħadd dejjem tratta Sant' Anġlu bħala kumpless sħiħ, il-planning authority fil-brief tagħha qed tispeċifika li l-bini li għandu jiġi restawrat u żviluppat huma l-palazzi ta' quddiem u qed tgħid, inti forsi ma kontx hawn dak il-ħin, imma jien ikkwotajt x'qed  tgħid il-planning authority li l-Forti Sant' Anġlu u l-Maritime Museum ma għandhomx jiġu bl-ebda mod inklużi f'dan id-development proposal. Jiġifieri hawnhekk morna oltre, hawnhekk issa inutli ngħidu issa naraw il-planning authority x'tagħmel.  Li ridna naraw il-planning authority x'tgħid u x'tagħmel missna ħadna konjizzjoni diġa' tar-rapport tal-planning authority li l-Ministru qal li mexa fuqu u pprova jibqa' within the development brief u issa jien qed niġbidlu l-attenzjoni li kollox sew fil-każ tal-Kalkara mar oltre id-development brief, imma li tmur oltre d-development brief  fuq il-każ ta' Sant' Anġlu, għalija hija iktar serja għaliex dan il-kumpless se jinqasam.  Issa finalment jekk iridx il-ministru joħorġu bħala kumpless wieħed u jeħduh dawn minflok il-Kavallieri ...  Mhux dak il-punt.  Jien dak li qed ngħid huwa li jingħata lil min jingħata, bħalma hemm development brief sħiħ u wieħed fuq il-Forti ta' Ricasoli, ikun hemm l-istess ħaġa fuq il-kumpless ta' Sant' Anġlu.   Jien qed ngħid li l-kumpless ta' Sant' Anġlu m’għandux jiġi maqsum u nixtieq nagħmel din il-mozzjoni formali.  
  ONOR. FRANCIS ZAMMIT  DIMECH:  Fejn ma naqblux nuru li ma naqblux imma naħseb li l-fatti għandna nipprovaw insibuhom b'mod oġġettiv flimkien.  Ħalli nkunu ċari u kemm jista' jkun  fil-qosor.  Qed nitkellmu fuq l-għerien ta' taħt Sant' Anġlu u nistieden lill-Membri kollha tal-Parlament li jmorru u jarawh dawn l-għerien.

  ONOR. KARMENU VELLA:  Hawn  jistgħu jarawhom.

  ONOR. FRANCIS ZAMMIT DIMECH:  Mela billi jarawhom fuq il-pjanta! Dawn għandhom imorru jarawhom fiżikament fil-post.  (Interuzzjonijiet)  

  ONOR. KARMENU VELLA:  Issa jekk Sant' Anġlu huwiex torri, ġebla jew  rampa, x'għandu x'jaqsam?

  ONOR. FRANCIS ZAMMIT DIMECH:  Jiġifieri s-suġġeriment ta' l-Oppożizzjoni huwa li  l-għerien jitħallew kif inhuma? 

  ONOR. KARMENU VELLA:  Le, mhux qed ngħidlek hekk.  

  ONOR. FRANCIS ZAMMIT DIMECH: Dawn huma mudlama għal kollox, trid tidħol bit-torch għalihom, u bil-ħofor li hemm, tista' taqa' ġo bir minn mument għal ieħor!

  ONOR. KARMENU VELLA:  Jiddispjaċini, m'intix qed tifhimni.   Jien mhux qed ngħidlek li għandhom jibqgħu hekk.

  ONOR. FRANCIS ZAMMIT DIMECH: Mela x'qed tgħidli li noħroġ il-Kavallieri barra?!  Mela fuqhom mhux il-Kavallieri hemm!  (Interruzzjonijiet)  Imbagħad żgur ma jagħtuniex falkun!

  ONOR. KARMENU VELLA:  Ħalli nerġa' nfhem lill-ministru. Jien li qed ngħid mhux li Sant' Anġlu jibqa' kif inhu jew parti minn Sant' Anġlu tibqa' kif inhi.  Jien naqbel li kull biċċa ġebla storika f'Malta għandha tiġi rranġata u riabilitata.  Issa jekk irridu nirrabilitaw Sant' Anġlu bis-serjeta' ma tistax taqsmu fi tlieta jew f'erba' biċċiet.  Jien dak li qed ngħid u mhux qed ngħid li tħallih kif inhu, anzi jien qed ngħid li jekk inti daħħalt il-ħsieb li tuża Sant' Anġlu,  kien imissek ħriġtu sħiħ almenu għax kien jagħmel iktar sens milli toħroġ biċċa llum u biċċa għada u biċċa pitgħada.  Mela hawn xi ħadd li jkollu bini bħal dan u jaqsmu biċċa biċċa.  

Qed ngħidlek sar żball qabel. Meta l-Gvern preċedenti kien ta u kienet saret il-pool u kienu pprovaw jagħmlu lukanda fuqu sar ħażin.  Issa se nerġgħu nagħmlu l-istess! Ma nitgħallmu qatt!  U nibqgħu sejrin la għamlu hekk huma, nagħmlu  hekk aħna!  

  THE CHAIRMAN:  The point has been made.  Nissuġġerixxi li mmexxu.  

  ONOR. KARMENU VELLA:  Nipproponi li l-Forti Sant'Anġlu jiġi trattat bħala kumpless sħiħ kif inhu llum u ma jinqasamx.

  THE CHAIRMAN:  Dawk favur?  (Onor. Membri: Aye)  Dawk kontra?  (Onor. Membri:  No) Negatived

ONOR. MEMBRU: Division

Il-Kumitat ivvota hekk:

[bookmark: _Hlk22559622]Favur

L-Onor.						
Brincat Leo
Buhagiar Charles
Vella Karmenu  				

Kontra

L-Onor

Gatt Austin
Mifsud Bonnici Carmelo
Mulgiett Jesmond
Zammit Dimech Francis

Il-proposta magħmula mill-Onor. Vella m'għaddietx.

  ONOR. FRANCIS ZAMMIT DIMECH:  Hekk jew hekk mhux qed jinqasam kif qed jingħad.

  ONOR. KARMENU VELLA:  Iva fehemna kif mhux qed jinqasam!

  ONOR. FRANCIS ZAMMIT DIMECH:  Għandu raġun.  (Interruzzjonijiet)  Jiddispjaċini, imma l-mozzjoni hija misleading ħafna u għalhekk m'għaddietx.  Il-Il-forti bl-ebda mod m'hu qed jinqasam.  Anzi aħna bħala gvern ...

  ONOR. KARMENU VELLA:  Sant'Anġlu mhux forti biss għandek.  X'għandu x'jaqsam?!

  ONOR. CHARLES BUHAGIAR:  Jien nixtieq naf x'aħna nagħmlu f'dan il-kumitat aħna.  

  ONOR. FRANCIS ZAMMIT DIMECH:  Aħna se nagħtu l-impjant abbandunat ta' distillazzjoni, se nagħtu l-għerien u se nagħtu dak il-bini taċ-Ċiniżi biex jiġi żviluppat b’mod kompatabbli ma' l-istorja ta' Sant'Anġlu.  Dan huwa tajjeb anke għar-restawr storiku tal-post.  

  ONOR. KARMENU VELLA:  Skużi tafx, imma l-area li qed tgħid inti hija ikbar mill-forti.  Taf li din hija ikbar mill-forti?

  ONOR. FRANCIS ZAMMIT DIMECH:  L-għerien?  Mhux ħaġa naturali jekk qegħdin taħt.  Imma għandek ħafna blat ukoll.  

  ONOR. CHARLES BUHAGIAR:  Imma x'għandu x'jaqsam?!  (Interruzzjonijiet)

  ONOR. FRANCIS ZAMMIT DIMECH: Iva! Il-blat se jibqa' blat.  (Interruzzjonijiet)

  ONOR. KARMENU VELLA:  Jekk tħares lejn dik l-area bħala area ssib li hija ikbar mill-forti.  Jekk tħares lejn kull pjanta u jekk tħares lejn ir-rapport tal-planning authority li inti stess għidtilna, u tiftaħ il-pjanti, li trid tibqa' magħhom, jien qed ngħidlek le, ma tridx tibqa' magħhom; waħda għaliex il-planning authority taf li ...  U t-tieni għaliex il-planning authority hemmhekk qed tgħidlek li l-parti ta' Sant'Anġlu m'għandha bl-ebda mod tifforma parti minnu.  Allura kif inti qed tibqa' tgħid li qed timxi mal-planning authority.

  ONOR. FRANCIS ZAMMIT DIMECH:  Dan huwa misleading għal kollox. Qed turini l-area ta' l-għerien inkluż il-blat.  Min se jagħmel l-iżvilupp ġo l-għerien jagħmel l-iżvilupp fl-għerien kif inhuma u mela jqatta' l-blat u l-għerien jagħmilhom kmamar jew swali!  Għaliex issa hekk qed timplika wkoll.
  ONOR. KARMENU VELLA:  Jiddispjaċini, jekk trid raġun fuq din ħudu, għandek dritt għaliex qegħdin erbgħa kontra tlieta.  (Interruzzjonijiet)

  ONOR. FRANCIS ZAMMIT DIMECH:  Meta nerġgħu niftħu l-għerien, ikunu aċċessibbli għall-pubbliku verament u jibdew igawdu l-istorja tal-Kottonera ġo fihom. Inti ejja u ara jekk għamilniex tajjeb jew le.

  THE CHAIRMAN:  L-Onor. Buhagiar.  Jekk jista' jkun nillimitaw ruħna għall-kuntratt.

  ONOR. CHARLES BUHAGIAR:  Għal klawsola 2 għandi din l-emenda:

"The words "The land granted on temporary emphyteusis at Kalkara shall only and exclusively be used for "hard standing facilities" in connection with yachting industry.  Cottonera Waterfront Group p.l.c. shall ensure that that no environmental deterioration takes place due to this activity." shall be deleted.".

  THE CHAIRMAN:  Il-mistoqsija hi l-emenda kif imressqa u moqrija mill-Onor. Buhagiar.  (Onor. Membri: Aye)  Dawk kontra?  (Onor. Membri:  No)  Negatived.

ONOR. MEMBRU: Division

Il-Kumitat ivvota hekk:

L-emenda mressqa mill-Onor. Buhagiar m'għaddietx.
  THE CHAIRMAN:  Iktar progress fuq dan l-item?

  ONOR. KARMENU VELLA:  Jien għandi mistoqsija żgħira għax ma fhimtx .subclause (vi) li hija marbuta ma' 3.4.

  ONOR. FRANCIS ZAMMIT DIMECH:  Nista' nagħmel suġġeriment prattiku forsi l-Perit Sciberras juri...(Interruzzjonijiet)?

  ONOR. KARMENU VELLA:  Klawsola 3.4 tgħid li:

"Unless safe and adequate access to the foreshore, to the satisfaction of Government, is otherwise guaranteed ..."

u subclause (vi) għandha titneħħa.  Jiġifieri s-(vi) hija marbuta ma' kondizzjoni li jkun hemm xi aċċess ...  (Interruzzjoniijiet)  Għalhekk ma stajtx nifhem.  

  ONOR. FRANCIS ZAMMIT DIMECH:  Qed niftakar meta morna fuq il-post.  Għaliex għandek it-tarf tagħha li huwa viċin il-baħar u llum in-nies jgħaddu minn qisu taraġ ġo bini mwaqqa'.  Issa hawnhekk mill-memorja qed nitkellem.  In-nies illum jgħaddu minn hemm u allura qed ngħidu li jekk dik l-area minn fejn illum jgħaddu n-nies tiġi b'xi mod żviluppata, irid jinħoloq aċċess ieħor mal-foreshore.  Jekk l-aċċess l-ieħor mal-foreshore ma jinħoloqx, awtomatikament ma jeħdux dik il-parti.

  ONOR. KARMENU VELLA:  Jiġifieri dik titneħħa mill-kuntratt?

  ONOR. FRANCIS ZAMMIT DIMECH:  Iva, dażgur.  Jiġifieri aħna bqajna b'dan il-prinċipju tal-foreshore li billi hemmhekk qiegħda viċin...(Interruzzjonijiet)   Għax l-aċċess tan-nies m'huwiex mal-foreshore hemm 

  ONOR. KARMENU VELLA:  U jrid ikun dejjem il-gvern li jara li għall-foreshore ikun hemm aċċess?

  ONOR. FRANCIS ZAMMIT DIMECH: Iva, to the satisfaction of the Government.

  THE CHAIRMAN:  Hawn iżjed rimarki?  (Onor. Membri:  No)  Nistgħu ngħaddu għal klawsola 1.1.
  ONOR. KARMENU VELLA:  Sur President, il-bieraħ fuq din il-klawsola tal-konsorzju l-ieħor għamilna mozzjoni li l-każ għandu jiġi rivedut u nixtieq nagħmel l-istess mozzjoni.

  THE CHAIRMAN:  Se tressaqha formalment?

  ONOR. KARMENU VELLA:  Iva.  Nipproponi li qabel ma l-Gvern jiffirma l-kuntratt, jirrivedi l-kirjiet.
.
  THE CHAIRMAN:  Il-mistoqsija hi l-proposta tal-Onor. Karmenu Vella. Dawk favur?  (Onor. Membri:  Aye)  Dawk kontra?  (Onor. Membri:  No)  Negatived.

Il-proposta mressqa mill-Onor. Vella m'għaddietx.

  THE CHAIRMAN:  Issa ngħaddu għal klawsola 1.2.  L-Onor. Buhagiar.

  ONOR. CHARLES BUHAGIAR:  Bħalma għamilna l-bieraħ nagħmlu din id-darba, ċjoe` li l-cost li qed titħallas qed tiġi rebated fuq perijodu ta' erba' jew ħames snin mentri d-darba l-oħra kienet fuq tliet snin.  Il-bieraħ għamilna emenda biex is-sistema ta' rebates li kien hemm applikabbli fil-kuntratt preċedenti jkunu applikabbli wkoll għal din id-darba.  (Interruzzjonijiet)  Le, se nżidu aktar.

  THE CHAIRMAN:  Se tressaqha formalment, Onor. Buhagiar?

  ONOR. CHARLES BUHAGIAR:  Iva.  Għal subklawsola 1.2 għandi din l-emenda:

"Instead of the words "for the first four years" there shall be inserted the words "for the first three years"."

  THE CHAIRMAN:  Il-mistoqsija hi l-emenda mressqa mill-Onor Buhagia. Dawk favur?  (Onor. Membri: Aye)  Dawk kontra?  (Onor. Membri:  No)  Negatived.

ONOR. MEMBRU: Division

L-emenda mressqa mill-Onor. Buhagiar m'għaddietx.

  THE CHAIRMAN:  Issa niġu għal klawsola 1.3.

  ONOR. CHARLES BUHAGIAR:  Hawnhekk l-istess ħaġa rridu nagħmlu.  Għal klawsola 1.3 għandi din l-emenda:

"Instead of the words "for the first four years" there shall be inserted the words "for the first three years"."

  THE CHAIRMAN:  Dawk favur?  (Onor. Membri:  Aye)  Dawk kontra?  (Onor. Membri:  No)  Negatived.

ONOR. MEMBRU: Division
Il-Kumitat ivvota hekk:

L-emenda imressqa mill-Onor. Buhagiar m'għaddietx.

  THE CHAIRMAN:  Klawsola 1.4.  L-Onor. Buhagiar.

  ONOR. CHARLES BUHAGIAR:  Klawsola 1.4, fit-tieni parti tagħha, tgħid:

"The land granted on temporary emphyteusis at Kalkara shall only and exclusively be used for "hard standing facilities" in connection with yachting industry.  Cottonera Waterfront Group p.l.c. shall ensure that no evironmental deterioration takes place due to this activity.".

Issa aħna nixtiequ li dik titlaq għaliex nemmnu li m'għandu jkun hemm l-ebda hard standing facilities fil-Kalkara. Għalhekk għal klawsola 2 għandi din l-emenda:

"The words "The land granted on temporary emphyteusis at Kalkara shall only and exclusively be used for "hard standing facilities" in connection with yachting industry.  Cottonera Waterfront Group p.l.c. shall ensure that that no environmental deterioration takes place due to this activity." shall be deleted.".

  THE CHAIRMAN:  Il-mistoqsija hi l-emenda kif imressqa u moqrija mill-Onor. Buhagiar.  Dawk favur?  (Onor. Membri:  Aye)  Dawk kontra?  (Onor. Membri: No)  Negatived.

L-emenda mressqa mill-Onor. Buhagiar m'għaddietx.

  THE CHAIRMAN:  Hemm kummenti fuq klawsola 3.1?  (Onor. Membri:  No)  Niġu issa għal klawsola 3.2.

  ONOR. CHARLES BUHAGIAR:  Subklawsola 3.2 tirrigwarda l-argument li għamilna qabel tal-permuta. Permezz ta' din il-klawsola l-gvern qed jintrabat li jekk għal xi raġuni l-boatyard ma ssirx il-Kalkara, il-gvern irid jipprovdi site adegwata x'imkien ieħor.  Issa l-argumenti għamilnihom diġa' pero' forsi ta' min jirrepeti ftit.  

Hawnhekk qed nitkellmu fuq boatyard in konnessjoni ma' marina fil-Kottonera.  Mela wieħed jifhem li l-boatyard trid tkun viċin il-Kottonera.  Issa qed tgħid li se tagħmel permuta jew se tippermetti biex art li ma tkunx sodisfaċenti se tbiddilha u se tagħti art alternattiva li se tkun fil-viċinanzi ta' hemmhekk. Issa din tista' tkun kullimkien, jiġifieri for all intents and purposes jekk issir permuta, jekk il-consortium tagħtih biċċa art il-Mellieħa jew Tas-Sliema u jkun kuntent biha, tagħtihielu – (Interruzzjonijiet) .....  Jiġifieri l-argument wieħed hekk irid jarah u għallinqas hekk qiegħed propost hawnhekk.  
Aħna jidhrilna li din it-tip ta' klawsola li tippermetti permuta fuq art tal-gvern li se tgħaddi permezz ta' riżoluzzjoni speċjali mill-Parlament m'għandhiex tkun.  Jiġifieri m'għandux ikun hemm il-fakulta` jew klawsola f'dan it-tip ta' kuntratt  li tippermetti din it-tip ta' permuta.

  THE CHAIRMAN:  Il-Ministru. 

  ONOR. FRANCIS ZAMMIT DIMECH:  Jien nixtieq li l-punt li jkun apprezzat mill-kollegi tiegħi huwa li l-Gvern hawnhekk pjuttost qed iżomm dritt għalih milli qed jagħti xi dritt lill-consortium.  Il-gvern qed igħid li hawn din l-art tal-hard standing fil-Kalkara, minn diskussjonijiet preliminari ma' l-awtorita' ta' l-ippjanar jidher li oġġettivament hemmhekk jista' jsir hard standing mingħajr impatt negattiv ambjentali pero' jekk il-gvern ma jkunx sodisfatt b'dan jew f'diskussjonijiet oħra jirriżulta li għandna nagħtu x'imkien ieħorr, ma rridux li mal-consortium nibqgħu marbuta li dik l-art nagħtuhielhom.. Jiġifieri jekk irridu nikkategorizzaw x'talbu l-consortium u x'talab il-Gvern, din taqa' taħt dak li talab il-Gvern. Din nista' ngħidha bl-iktar mod kategoriku. Il-Gvern talab id-dritt li jkun jista' jibdel.  Normalment jekk inti tagħmel kuntratt ma' xi ħadd u tagħtih biċċa art, min jeħodha l-aħħar ħaġa li jkun irid huwa li min tahielu jista' joqgħod jibdilhielu, jiġifieri dan huwa dritt iktar favur il-Gvern mhux dritt inqas favur il-Gvern.  Naturalment jekk inti tgħid lil xi ħadd li se tagħtih xi ħaġa, almenu twiegħdu li se tagħtih xi ħaġa simili fil-valur jew fid-daqs għaliha.  Jiġifieri nenfasizza li dan huwa dritt aktar favur il-Gvern mhux dritt inqas għall-Gvern.

  Barra minn hekk, ċerti argumenti li qed isiru fuq il-permuta kif issir u ma ssirx, illum irrid nassumi li huma sorpassati b'parir ċar li ta l-avukat ġenerali lil dan il-kumitat.  Fil-fatt qabel ma ġie l-avukat ġenerali jien għidt li m'għandniex norbtu jdejna x'inhi l-proċedura li rridu nsegwu f'każijiet bħal dawn. Għedt hekk preċiżament għaliex nifhem li hemm argumenti legali mod u hemm argumenti legali mod ieħor.  Pero' żgur m'iniex se nagħti parir lili nnifsi.  Il-pariri ta' l-avukat generali nagħtihom l-ikbar stima u nimxi magħhom.

  ONOR. KARMENU VELLA:  Fuq din ma naqbilx fis-sens li d-dritt mhux il-Gvern qed iżommu imma qed iżommu l-consortium.  Li hemm stramb ukoll huwa li l-consortium qed iżomm dan id-dritt fuq din l-art biss.  Għaliex qed ngħid hekk?  Lill-consortium qed jgħaddulu ħafna bċejjeċ ta' art jew ħafna units u postijiet u għandna mniżżel fil-kuntratt li jekk permess ma jinħariġx fuq xi parti milli qed tingħata, per eżempju,fuq l-istores tas-siment, dawn jirrivertu lura lill-Gvern u hemmhekk il-consortium ma żammx id-dritt li minflok l-istores tas-siment jieħu x'imkien ieħor, fuq l-ebda waħda ma żammu dan id-dritt.  Dawn qagħdu attenti li dan jagħmluh fuq din l-art u nista' naħseb għaliex żammew id-dritt fuq din l-art, għaliex jekk ma joħroġlokx permess fuq l-istores tas-siment, lill-Gvern tagħtih lura l-istores tas-siment imma jekk ma joħroġlokx permess fuq din, l-gvern irid jagħtik lura 13-il tomna art.  (Interruzzjonijiet)

  ONOR. AUSTIN GATT:  Nixtieq nagħmel punt ta' kjarifika.  Id-dritt huwa tal-Gvern mhux tal-consortium li jindika art oħra.  

  ONOR. FRANCIS ZAMMIT DIMECH:  Din mhux marbuta mal-permess.

  ONOR. AUSTIN GATT:  Jiġifieri l-Gvern jista' l-għada jew sena wara jew whatever jgħidlu:  "Mhux dik l-art imma oħra."  Bħala fatt biss, imbagħad interpretaha kif trid.

  ONOR. FRANCIS ZAMMIT DIMECH:  Ejja nagħmlu l-affarijiet as open as possible.  Jien kont mort għand il-kunsill lokali tal-Kalkara meta din verament kienet għadha proposta u fhimt - tistgħu tgħiduli li fhimt ħażin, jekk tridu, imma kien hemm nies oħra miegħi li fehmu bħali - li l-kunsilli lokali, jekk ikun hemm il-garanzija ambjentali meħtieġa u ninkorporaw il-faċilitajiet li għandhom bżonn huma, bħal sports facilities, dan ikun aċċettabbli.

  ONOR. KARMENU VELLA:  L-isports ma' din marbuta hux?

  ONOR. FRANCIS ZAMMIT DIMECH:  Iva, dażgur, jekk tkun din għax jekk nagħtu oħra ...

  ONOR. KARMENU VELLA:  Imma eskludejna li ssir fuqha, jekk m'iniex sejjer żball.

  ONOR. FRANCIS ZAMMIT DIMECH:  Kif eskludejna li ssir fuqha?

  ONOR. KARMENU VELLA:  L-isports facilities ikunu parti minnha.

  ONOR. FRANCIS ZAMMIT DIMECH:  Dawn ikunu parti minnha u l-parti li tkun minnha tingħata lura lill-Gvern għax jien ma rridx li l-kunsill lokali tal-Kalkara jkun grat lejn xi ħadd għal 99 sena li qisu qed juża sports facilities bit-tabella ta' xi consortium fuqhom.  Il-consortium mhux biss jagħmel l-isports facilities u joħroġ il-flus biex jagħmilhom imma l-mument li jagħmilhom, il-parti ta' l-isports facilities jagħtiha lura lill-Gvern bħala proprjeta' imbagħad il-Gvern jara hu. Imbagħad jew jagħtiha lill-kunsill lokali jew lil xi fondazzjoni ta' sports eċċ.  Dak huwa argument ieħor.  Pero' din ma tibqax tal-consortium, jiġifieri jagħmilha, ilestiha, jagħmel il-flus fuqha u jagħtiha lill-Gvern u tonqos mill-kuntratt. Jiġifieri ħadna s-salvagwardji kollha immaġinabbli.  Pero'  billi fhimt li dan jista' jkun punt ta' kontroversja u oġġettivament ikun hemm argumenti validi kontra, hawn jien tlabt – u hawn nagħmel enfasi assoluta - li l-Gvern jirriżerva d-dritt li jissostitwiha b'art oħra, irrispettivament minn xi tgħid il-planning authority.

  THE CHAIRMAN:  Hawn iżjed kummenti?  L-Onor. Vella.

  ONOR. KARMENU VELLA:  Hemm xi indikazzjoni ta' l-area  fejn tista' tkun? M'għandna mkien hux?

  ONOR. FRANCIS ZAMMIT DIMECH:  Il-kunsill lokali tal-Kalkara qed jindika li jista' jkun hemm areas oħra fil-Kalkara li huma adattati.  Din hi l-aħħar informazzjoni li għandi u se niltaqa' mal-kunsill iktar tard illum.  Jien se nżomm dan id-djalogu miftuħ dejjem.

  ONOR. CHARLES BUHAGIAR:  Bir-rispett kollu, l-argument għandu jsir bil-kontra. Jekk hemm biċċa art li wieħed japplika għall-permess għaliha u ma joħroġlux il-permess għal raġunijiet ambjentali jew for whatever reason, jien inħoss li dik l-art, la ma tintużax għall-użu speċifikat għalfejn intalbet, mhux il-Gvern ipartatha, imma l-Gvern jeħodha lura u spiċċa.  Jien ma nistax nifhem għalfejn din il-kwestjoni kollha ta' tpartit.  

L-ewwel konna qed nużaw l-argument, qed inwaddbu kollox fuq il-planning authority u ngħidu issa sta għaliha li tikkonsidra hi jekk tagħtix dak il-permess jew le.  Dan użajnih għall-penthouses u għidna issa naraw jekk il-planning authority hux se tagħti permess għall-penthouses fuq il-partijiet storiċi jew le.  L-istess argument - issa għandna nkunu konsistenti fl-argumentazzjoni tagħna - jekk il-planning authority hux se toħroġ permess ta' boatyard jew le fuq din is-site kbira fir-Rinella, jekk il-permess ma jinħariġx, mhux indaħħlu permuta fil-kuntratt biex jagħtuhom post ieħor.  Jekk ma jinħariġx, ma jinħariġx u l-art tirrivertja lura għand il-Gvern se mai.

  ONOR. FRANCIS ZAMMIT DIMECH:  Il-kwestjoni tal-permuta m'hijiex marbuta mal-planning authority.  Jien hawn fhimt li l-planning authority qalet li din is-site hija tajba għall-hard standing facilities.

  ONOR. CHARLES BUHAGIAR:  Minn fejn ġiet din?

  ONOR. FRANCIS ZAMMIT DIMECH:  In-nies tal-consortium informawni li tkellmu ma' nies fid-direttorat tal-planning authority.  Jien mhux qed ngħid li bilfors igħidu hekk.  Jekk stess ikun hemm uffiċjal jgħid hekk, titla' l-bord u dan jgħidlu li ma jaqbilx miegħu. Din ma tkunx l-ewwel darba. Jien qed ngħid li l-Gvern jirriżerva d-dritt.

  THE CHAIRMAN:  Hawn iżjed kummenti?  L-Onor. Vella.

  ONOR. KARMENU VELLA:  Biex jispjegali ftit.  Nassumu li hemm diffikulta' fuq din l-art u nassumu li għall-argument ma tinstabx biċċa area tajba f'dawk l-inħawi.  Il-konsorzja għandu dritt ta' xi ħaġa? Jista' jibqa' jesiġi li jgħid:  Isma', jien xorta rrid?   Nassumu li l-Gvern  jista' jiddeċiedi u jgħidlu:  Isma', din mhux tajba, post alternattiv ma sibtx u nieqfu hemm.

  ONOR. FRANCIS ZAMMIT DIMECH:   Naħseb li l-uniku dritt li jkollu l-konsorzju f'dak il-każ hu li jirrixendi dik il-parti biss u naturalment ikollu pro-rata riduzzjoni fiċ-ċens.

  ONOR. KARMENU VELLA:  Imma ma jistax jibqa' jesiġi.

  ONOR. FRANCIS ZAMMIT DIMECH: Jekk jibqa' jgħid li dik kienet konsiderazzjoni, jekk il-famuż argument legali ...(Interruzzjonijiet)

  ONOR. CHARLES BUHAGIAR:   Għandu dritt jibqa' jgħid għaliex inti qabel speċifikament semmejt il-boatyard, hard standing and repair.  

  ONOR. FRANCIS ZAMMIT DIMECH: Imma jekk il-Gvern ma jistax jagħtih, x'jagħmel?  Jinħall mill-kuntratt imbagħad? Irid jagħżel il-konsorzju, irid jieħu deċiżjoni strateġika wkoll. Jew jieħu pro-rata reduction u jgħid li dik hija parti separabbli mill-kumplament tal-kuntratt. Jekk jagħmel l-argument li dik hija vital consideration allura jrid joħroġ mill-kuntratt kompletament.  Imbagħad hard luck.  

  ONOR. CHARLES BUHAGIAR:  Mhux hekk, jista' jitlob kumpens.

  ONOR. AUSTIN GATT:  Jiena  ma naħsibx.

  ONOR. KARMENU VELLA:  L-area ta' tlettax-il tomna kif wasalna għaliha?  Jiena naħseb li l-area hija daqsxejn kbira għal dak l-ammont. Jekk wieħed jara x'hemm illum per eżempju fil-Kalkara stess jew x'hemm illum f'Manoel Island, bħala area, 13-il tomna naħseb kbira ħafna għal hard standing. Kien hemm xi studju min-naħa tal-Maritime Authority biex wasalna għal dan id-daqs ta’ art?

  ONOR. FRANCIS ZAMMIT DIMECH: Li naħseb li ġara huwa li huma bdew jipprovaw jindikaw post, indikaw dak il-post u l-post għandu dik l-area. Jiġifieri kieku indikaw post iżgħar kien ikun ftit iżgħar jew kieku indikaw ftit ikbar, kien ikun ftit ikbar. Jien naħseb dan li ġara, pero' f'kull każ tinsiex li qed nitolbu ħamest itmiem lura lill-Gvern għall-isports facilities. Jiġifieri dawn lanqas jibqgħu 13-il tomna imma jiġu tmienja.  

  ONOR. KARMENU VELLA:  Jien qed ngħid hekk għax jekk il-Gvern se jintrabat li jrid jagħti biċċa art alterattiva, għallinqas ma jintrabatx b’qisien. Jekk per eżempju, minflokha toffrilu sebat itmien, ma jkunx jista' jgħidlek mela agħtini l-kumpens jew agħtini xi ħaġa oħra.  Ma nintrabtux bil-qisien,  għax biex issib 13-il tomna fil-Kottonera flimkien f'daqqa żgur mhux se tkun faċli.  

  ONOR. FRANCIS ZAMMIT DIMECH: X'qed tissuġġerixxi? Nagħmlu similar  value flok size?

  ONOR. KARMENU VELLA: L-Onor Mifsud Bonnici qajjem punt u qed jgħid li aħna mhux se nintrabtu li tkun bilfors fil-Kottonera.  Imma hemm bżonn tintrabat għaliex dan jista' jgħidlek:  Isma', ma sibtlix 13-il tomna fil-Kottonera, jien naf bi 13-il tomna f'Ta' Xbiex jew f'Tas-Sliema jew x'imkien ieħor u agħtini lilhom.  

Jekk m'aħniex marbutin se jkollok tagħtihomlu.  Għallinqas trid tintrabat li jridu jkunu within reasonable distance.  Dan jista' jitolbok issib biċċa prime site ta' 13-il tomna.

  ONOR. FRANCIS ZAMMIT DIMECH:  Dan ma jistax jitlobha hu, irid jipprovdiha l-Gvern.

  ONOR. CHARLES BUHAGIAR:   X'inhi?

  ONOR. AUSTIN GATT:  Jiġifieri ma jistax jaqbad sempliċement jindikalek u jgħidlek: Għandek 13-il tomna hemmhekk, agħtihielek. suġġett minn fejn jaqbel dejjem.

  ONOR. FRANCIS ZAMMIT DIMECH:   Id-diskrezzjoni hija tal-Gvern. Issa l-Gvern irid jinnegozja, hux hekk?   Il-gvern jekk tkun f'area aħjar ...(Interruzzjonijiet)

  ONOR. AUSTIN GATT:  Dejjem irridu niftakru ħaġa.  Dan huwa dritt tal-Gvern.  Ejja ngħaddu s-sekwenza.  Sal-aħħar ta' din is-sena biss il-Gvern biss jista’ joffri art differenti.  Wara l-aħħar tas-sena l-permuta taqa'.  

  ONOR. KARMENU VELLA:  Imma jekk il-permuta jwaqqagħha l-Gvern, tajjeb jew ħażin, dawn 13-il tomna se jeżiġi li jżommhom imbagħad ma tistax tagħmel ...(Interruzzjonijiet)

  ONOR. AUSTIN GATT: Ejja nerġgħu nagħmlu s-sekwenza.  Sal-aħħar tas-sena l-Gvern waħdu jista' jiddeċiedi li jmur għall-permuta.  Jekk il-Gvern jiddeċiedi li jmur għall-permuta jkun qed jiddeċiedi hu, u allura joffri l-art hu. Il-konsorzju qatt ma jista' jimponi li jmur għall-permuta.  Wara l-aħħar tas-sena, la l-Gvern u lanqas il-konsorzju ma jistgħu jagħmlu l-permuta. Ikollu jibqa' hemmhekk.  Jekk ma joħroġx il-permess tal-Planning Authority tirrivertja lura lill-Gvern u jien ngħid l-interpretazzjoni normali hija li jkun hemm ir-riduzzjoni fiċ-ċens.  Dik hija-segwenza tal-fatti.  Jiġifieri l-karti dejjem f'idejn il-Gvern qegħdin fil-permuta.

  THE CHAIRMAN:  Nistgħu nagħmlu progress?  Klawsola 3.3?  Klawsola 3.4

  ONOR. CHARLES BUHAGIAR:  Klawsola 3.4 din li għadu kemm spjega.

  THE CHAIRMAN:  L-Onor. Buhagiar.

  ONOR. CHARLES BUHAGIAR:  Din tgħid hekk:

"Any residences which Cottonera Waterfront Group p.l.c. may build or develop cannot be situated within the present volume of the historical buildings ..."

Nixtieq inressaq emenda u flok "present volume" għandha tkun jew "present area" jew "present footprint" għaliex "volume" tfisser ġol-bini eżistenti, jiġifieri wieħed jista' jibni fuq l-airspace tagħhom u aħna ma naqblux żgur li jinbena bini ġdid fuq bini storiku. Allura dik il-kelma "volume" trid titneħħa minn hemm biex din l-eventwalita' tiġi rranġata u minflok "volume" titniżżel il-kelma "area" jew "footprint".

  THE CHAIRMAN:  Hawn xi kummenti qabel inressquha formalment?  Il-Ministru.

  ONOR. FRANCIS ZAMMIT DIMECH: Hawnhekk għandek il-projbizzjoni ta' dak li ma jistgħux jagħmlu. Imma bl-ebda mod ma huwa xi permess biex tagħmel xi ħaġa oħra.

  ONOR. CHARLES BUHAGIAR: Jien qed ngħid li l-projbizzjoni nwessgħuha aktar, anke fuq bini storiku.  M'għandux isir bini ġdid fuq bini storiku.  

  ONOR. FRANCIS ZAMMIT DIMECH:  M'inix qed ngħidlek li se jsir.

  ONOR. CHARLES BUHAGIAR:  Iva, la qed tgħid li mhux se jsir, allura neħħiha mill-ewwel.

  ONOR. KARMENU VELLA:  Jien naħseb li din il-klawsola qed tassumi li se jsir.  Ħalli ngħidlek għaliex imbagħad fl-aħħar tispiċċa li 

"...and upon the termination for any reason of this grant, shall be accessible from outside the said historical buildings.”

  Jiġifieri jekk dawn kienu bl-intenzjoni li jinbnew il-penthouses u l-penthouses kellhom l-idea li jiġu aċċessibbli min-naħa ta' wara, jekk m'inix sejjer żball, jew minn San Lawrenz, hawnhekk qed ngħidu li fil-każ li l-palazzi jerġgħu jiġu lura għand il-Gvern, ma jkollhomx l-aċċess mill-historical buildings imma xorta qisu hemm l-intenzjoni li se jkollhom l-aċċess minn x'imkien ieħor.

  ONOR. CHARLES BUHAGIAR:  Hekk hu. 

  ONOR. KARMENU VELLA: Oriġinarjament l-idea kienet li dawn il-penthouses jittellgħu fuq il-palazzi. Ma jidħlux mill-bini imma jidħlu minn wara.  Din naħseb għalhekk qed tgħid hekk.  

  THE CHAIRMAN:  Hawn iżjed kummenti?

  ONOR. FRANCIS ZAMMIT DIMECH: Naturalment din hija kkoppjata mill-oħra.  

  ONOR. KARMENU VELLA: Skużi?

  ONOR. FRANCIS ZAMMIT DIMECH: Ikkoppjata bħala konċett mill-klawsola li hemm tal-konsorzju l-ieħor.  

  THE CHAIRMAN: Qed tinsisti dwar l-emenda, Onor. Buhagiar?  

  ONOR. CHARLES BUHAGIAR: Dażgur li ninsisti. Sur President, nipproponi din l-emenda għal subklawsola 3.5 f'paġna 24:

"Instead of the word "volume" there shall be inserted the words "area or footprint".".

  THE CHAIRMAN:  Dawk favur?  (Onor. Membri: Aye) Dawk kontra?  (Onor. Membri:  No)  Negatived.

Il-mozzjoni m'għaddietx.

ONOR. MEMBRU: Division

Il-Kumitat ivvota hekk:


Favur

L-Onor.						
Brincat Leo
Buhagiar Charles
Vella Karmenu  				

Kontra

L-Onor

Gatt Austin
Mifsud Bonnici Carmelo
Mulgiett Jesmond
Zammit Dimech Francis

L-emenda mressqa mill-Onor. Buhagiar m'għaddietx.

THE CHAIRMAN:  Klawsola 4.1?  Klawsola 4.2?

   ONOR. CHARLES BUHAGIAR: Il-Ministru kellu jġibilna, jekk inhi lesta, it-taxxa tal-boll kemm tammonta fuq il-kuntratt.

  ONOR. FRANCIS ZAMMIT DIMECH:   Hawn kalkolu ta' taxxa tal-boll li kien ikun dovut naturalment tal-Port Cottonera u hemm il-kalkolu wkoll tal-Cottonera Waterfront Group.  

Nippreżenta dokument għar-rigward taż-żewġ consortia tat-taxxa tal-boll li kien ikun dovut kieku wieħed kellu jżomm it-taxxa tal-boll.   L-ammont huwa, fil-każ tal-Cottonera Waterfront Group, ta' Lm825,000 u fil-każ tal-Port Cottonera Lm829,000.   Dan huwa eżentat kif kien eżentat fil-konvenju ...  

  ONOR. KARMENU VELLA:  Qabel ma kienx eżentat.  Qabel kien ġie permutat fil-kirja. 
  ONOR. CHARLES BUHAGIAR:  Kif jista' jkun permutat fil-kirja?  

  ONOR. FRANCIS ZAMMIT DIMECH:  Jekk timxi bir-rati preċiżi tispiċċa b'rati fenomenali li jagħmel il-proġett mhux feasible.

  ONOR. KARMENU VELLA:  Tat-tnejn kienu?

  ONOR. FRANCIS ZAMMIT DIMECH:  Lm825,000 każ wieħed u Lm829,000 fil-każ l-ieħor.

  ONOR. CHARLES BUHAGIAR:  Onor. Zammit Dimech, inti qed tgħid illi lil dawn ħfirtilhom, naqqast income lill-Gvern ta'  Lm1,650,000.  

  ONOR. FRANCIS ZAMMIT DIMECH:  Jekk inti tipprova tieħu boll ta' Lm1,600,000 fuq kuntratt bħal dan, ifisser li ma tridx il-kuntratt isir.  Irrid ngħid ukoll li l-boll huwa ogħla b'din ir-rata u anke ferm ogħla mill-boll li kien ikun dovut kieku sar il-konvenju ta' sena ilu.   Dan għaliex naturalment hemm rata ta' ċens ogħla fis-sena u għaliex għandek l-accumulator effect tal-15% minflok 10%.  Billi din hija kkalkolata wkoll min-nutara għal skopijiet ta' boll għax huma jieħdu l-medda tal-valur tal-kuntratt fuq il-perijodu twil kollu tiegħu, dik toħloqlok żieda fenomenali fir-rata tal-boll li tkun dovuta.  Il-Gvern ma jistax jgħid:  Irrid iktar ċens, irrid ngħolli bil-15% minflok bl-10% u issa talli jien irrid hekk, għaliex dik hija kondizzjoni aħjar għall-Gvern, irrid ukoll il-boll bil-quddiem.  Kif nista' nagħmel hekk?  Inkella se tibda tgħid lill-Gvern biex ma jitlobx increases.  

  ONOR. CHARLES BUHAGIAR:  Imma skużi, inti ċ-ċens naqqastu mhux żidtu.  Minn Lm370,000 niżżiltu għal Lm250,000 ma' dan il-consortium.  

  ONOR. FRANCIS ZAMMIT DIMECH:  Issa jien se nitlob ukoll inġibu l-boll kemm kien dovut sena ilu biex nagħmlu l-paragun.

  ONOR. CHARLES BUHAGIAR:  Iva, mela le.  Inti li qed tgħid hu li permezz ta' din il-fakulta', il-Kaxxa ta' Malta tilfet Lm1,650,000. 

  ONOR. FRANCIS ZAMMIT DIMECH:  Il-Kaxxa ta' Malta mhux tilfet Lm1,600,000 għax dawn ma kenux fil-Kaxxa ta' Malta.  Il-Kaxxa ta' Malta qed tagħmel kalkolu li se jkollha dħul ħafna ikbar fis-sena minn fuq il-kuntratt tal-Kottonera u se jkun hemm economic spin-off li huwa kruċjali għall-area. Ma jaqbilx li l-Kaxxa ta' Malta ddaħħal Lm1,600,000, li l-consortia żgur li ma jistgħux joħorġu upfront minflok jagħmluh parti mill-investiment hemmhekk, u jispiċċa  ma jsir xejn.  Imbagħad noqogħdu bil-karti f'idejna, kif għidtilkom il-bieraħ, u  ngħidu:  U iva, għandna Lm1,600,000! B’dan il-mod la jkollna l-Lm1,600,000, la l-kuntratt tal-Kottonera u lanqas l-iżvilupp kollu.  Ma naħsibx illi l-Oppożizzjoni trid hekk.

  ONOR. CHARLES BUHAGIAR: Bl-argument tiegħek jiena ma nafx kif ma tajthomx il-proprjeta' b'xejn biex tħajjarhom jagħamlu l-kuntratt u jagħmlu x-xogħol.  Għax hekk qed targumenta.  Stajt tajtulhom b'xejn.  

  ONOR. FRANCIS ZAMMIT DIMECH: Jien qed nargumenta li l-Gvern preċedenti t-taxxa tal-boll ma kienx inkludiha bħala upfront payment u l-Gvern preżenti jrid jagħmel l-istess.

  ONOR. KARMENU VELLA:  Le,  mhux l-istess  qed jagħmel.  Jien għadni niftakar li l-Gvern preċedenti t-taxxa tal-boll, li kienet ħafna inqas minn din, kien tefagħha fuq il-kirja u kien hemm spjegazzjoni.  Bl-amment ma niftakarx kemm kienet.  Il-Gvern preċedenti kien qala' ħafna  kritika mingħand l-Oppożizzjoni ta' dak iż-żmien għax ma ġabarx it-taxxa tal-boll u għamilha parti mill-kirja.  Issa llum x'qed naraw?  Illum qed naraw li t-taxxa tal-boll telgħet ħafna iktar minn dak iż-żmien, inħafret u mhux talli ma ntefgħetx fuq il-kirja...(Interruzzjonijiet)  Bl-istess argument, li kieku din intefgħet fuq il-kirja ...(Interruzzjonijiet) Aħna l-bieraħ għidna li ma nistgħux nifhmu kif kirja li kienet ta' Lm320,000 fuq il-palazzi biss, meta ħadu dawk l-affarijiet kollha niżlet għal Lm250,000.  Issa iktar u iktar ma nistgħux nifhmu meta t-taxxa tal-boll li qed titla' Lm825,000 għal kull consortia, kif ġiet intaxxata fil-kirja wkoll?  Jien nemmen li ma ġietx.

  ONOR. FRANCIS ZAMMIT DIMECH:  Naħseb li fuq dan il-punt għandek raġun.  Dik hija kalkolu fuq il-kirja kif inhi.  Inti tista' tgħid illi l-kirja hija inqas, għall-argument. Per eżempju, l-kirja hija Lm150,000, tagħmel il-boll fuq il-Lm150,000 imbagħad tikkonvertih fil-kirja u tgħid: Mela l-Lm150,000 tela' Lm250,000 kull parti.  Minflok għamilna hekk qed ngħidu li ċ-ċens huwa....(Interruzzjonijiet)  Mil-lat matematiku issa qed ngħidu. Jiġifieri dak il-boll huwa kkalkolat fuq il-Lm500,000 jew fuq il-Lm250,000 ta' kull parti.

  ONOR. CHARLES BUHAGIAR: It-Lm800,000 inti għidt li huma mdaħħlin fil-Lm250,000.  Ma nafx kif ġew imdeffsin hemm il-one-time payment.  Inti li għamilt hu li b'xi mod ippermutajthom u daħħalthom fil-kirja.

  ONOR. FRANCIS ZAMMIT DIMECH:  Le, jekk tagħmel hekk trid tibdel dawk iċ-ċifri.  

  ONOR. CHARLES BUHAGIAR:  Allura ma daħħalthomx. Ħfirthomlhom, sewwa qed ngħidlek.  

  ONOR. FRANCIS ZAMMIT DIMECH: Għaliex tlaqna miċ-ċifra li kienet miftiehma mal-Gvern preċedenti li kienet diġa' tinkludi fiha l-component  tal-boll.

  ONOR. BUHAGIAR CHARLES:  Ma tlaqtux minnha, Onor. Zammit Dimech.  Kieku tlaqtu mill-kirja, kienet tkun Lm400,000 u mhux Lm250,000 kull wieħed.

  ONOR. FRANCIS ZAMMIT DIMECH:  Iva, kollox sew.  

  ONOR. AUSTIN GATT:  Allura bl-istess argument, l-argumenti li kontu qegħdin tagħmlu l-bieraħ jew il-bieraħt lura fejn kontu qed tikkomparaw il-kirja fi żmienkom mal-kirja tal-lum u l-isquare metering, kontu qed tagħmluhom fuq bażi ħażina għax il-kirja ma kenitx Lm350,000. Dawk it-Lm350,000 jinkludu Lm70,000 kull sena tal-boll.  

  ONOR. CHARLES BUHAGIAR:   Xorta.  Anke kieku ridna nitilqu Lm280,000.

  ONOR. AUSTIN GATT:  Le, mhux xorta!  Ma tistax teħodha both ways.  

  ONOR. CHARLES BUHAGIAR:  Ma jimpurtax.

  ONOR. AUSTIN GATT:  Trid tagħżel, jew naħa jew oħra.

  ONOR. CHARLES BUHAGIAR:  Onor. Gatt, itlaq minn liema figura trid.  Il-figura li titlaq minnha hija xorta iktar għolja minn dak illi....(Interruzzjonijiet)
  
ONOR. MEMBRU:  L-aħjar kieku nitilqu minn hawn,  Onor. Buhagiar.  

  ONOR. CHARLES BUHAGIAR:  U issa jkollok ċans titlaq, tibżax!   Aħna veru għalxejn qegħdin hawnhekk, għax inutli nitħaddtu, xorta li tridu intom qegħdin tagħmlu.

  ONOR. KARMENU VELLA:  Dik kienet parti mill-kuntratt qabel?

  ONOR. CHARLES BUHAGIAR:  X'inhi, t-taxxa tal-boll?

  ONOR. KARMENU VELLA: Il-boll, bħala kalkolu, jiġi kkalkolat fuq il-kirja.  Jekk aħna qed ngħidu li l-kirja naqset għall-consortia "A", minn Lm370,000 ġiet Lm250,000.  Allura kif it-taxxa tal-boll għolietlu? 

  ONOR. FRANCIS ZAMMIT DIMECH:  Hemm żewġ spjegi għal din.  Irridu nġibu l-kalkolu ta' sena ilu u naraw kif inħadem.  Jiġiferi qed nassumi li d-dipartiment se jagħmel din ukoll.  

  ONOR. KARMENU VELLA:  Jiġifieri jien qed nassumi li meta tinħadem it-taxxa tal-boll, jekk il-kirja togħla, l-boll jogħla u jekk il-kirja tonqos, il-boll jonqos.

  ONOR. FRANCIS ZAMMIT DIMECH:  Iva, pero' bid-differenza li issa ħadna kirja...(Interruzzjonijiet)

  ONOR. AUSTIN GATT: Mhux hekk trid tagħmel.  Jekk inti se tikkompara kirja waħda tal-Port Cottonera, teknikament jekk il-boll fil-kuntratt preċedenti nħadem fuq Lm370,000 il-boll huwa ogħla minn Lm825,000.  

  ONOR. KARMENU VELLA:  Il-kontra qiegħda.  

  ONOR. AUSTIN GATT:  Ma jistax ikun.  

  ONOR. KARMENU VELLA:  Iva, jien għalhekk qed nistaqsi.

  ONOR. AUSTIN GATT:  L-unika ħaġa li jista' jkun hemm hija li billi f'99 sena issa l-Gvern se jdaħħal iktar milli kien se jagħmel qabel, għax ir-rate of increase huwa ta' 15% u mhux 10% u jista' jkun li overall se jdaħħal iktar, allura dik hija d-differenza li jista' jkun hemm fil-boll.  Għax inti tieħu ċ-ċens fuq 99 sena.  

  ONOR. KARMENU VELLA: Jekk dawn iż-żewġ consortia qed iħallsu Lm250,000, allura l-boll tagħhom kif ma ġiex indaqs?  

  ONOR. FRANCIS ZAMMIT DIMECH:  Jidhirli f'dan id-dokument hawn spjega.

  ONOR. CHARLES BUHAGIAR:  Ma nifhimhiex din l-ispjega jien.  

  ONOR. FRANCIS ZAMMIT DIMECH:   Hemm wieħed minnhom għandu rebates b'mod differenti.  L-ispjega qegħda fuq it-tieni paġna.  Insomma d-differenza hija ta' Lm4,000.  Fuq ir-rebates hemm differenza.  Għandu rebates ikkalkolati b'mod differenti.  

  ONOR. KARMENU VELLA: Għal dik ir-rebate qed tiġi kkwantifikata Lm33,000 meta tiġi għall-boll?  

  ONOR. FRANCIS ZAMMIT DIMECH:  Id-differenza hija bejn Lm33,000. L-ammont ta' boll fuq il-valur taċ-ċens huwa l-istess fiż-żewġ każijiet, fejn għandek l-ittra (a) Lm791,600 imbagħad il-(b) li tirriferi għalfejn għandek dawk ir-rebates, billi huma kalkolati b'mod differenti fiż-żewġ consortia għandek il-Port Cottonera li għandha boll ta' Lm37,000 u l-Cottonera Waterfront Group għandhom boll ta'  Lm33,000 jew inkella ta' Lm34,000 u l-oħra Lm38,000.  Hemm qiegħda l-isfera fid-dokument. Pero' nfakkar li dan huwa l-boll maħdum fuq iċ-ċens kollu, jiġifieri hawnhekk ma għamilniex splitting taċ-ċens. 

  ONOR. KARMENU VELLA:  Lm825,000 bejn it-tnejn?  L-ewwel għedtilna kull wieħed.

  ONOR. FRANCIS ZAMMIT DIMECH:  Iva,  sewwa hekk għedtlek l-ewwel.  Wieħed Lm825,000 u l-ieħor Lm829,000.

  ONOR. KARMENU VELLA:  Wieħed Lm791,000 u l-ieħor Lm825,000.

  ONOR. FRANCIS ZAMMIT DIMECH:  Le, Lm791,000 l-ammont taċ-ċens qabel apparti l-boll fuq ir-rebates.  Għandek l-aħħar linja, it-total amount.    Int għandek karta fuq kull consortia.

  ONOR. KARMENU VELLA:  Kien hemm xi raġuni għalfejn iż-żmien biex titlesta l-marina tela' minn sena għal sentejn?  

  ONOR. FRANCIS ZAMMIT DIMECH:  Billi l-iżvilupp huwa fuq perijodu itwal kollu kemm hu  hawnhekk żidna sena għall-marina wkoll.  Jiġifieri żidna sena fuq il-bini favur kulħadd u żidna sena fuq il-marina.  

  ONOR. CHARLES BUHAGIAR:  Xtaqt nagħmel domanda biss.  Il-liabilities tan-non peformance tal-consortia f'kull każ kemm fil-każ tal-Cottonera kif ukoll f'dan il-każ tħallew l-istess. Per eżempju hawnhekk hawn penalty  ta' Lm500 bħalma kien hemm fil-kuntratt ta' qabel.  Imma meta bdejt titkellem fuq proġett  ikbar minn dak li kien hemm qabel, ma kienx jagħmel sens li penalties jiżdiedu wkoll?  

  ONOR. FRANCIS ZAMMIT DIMECH:  Dħalna f'dan l-argument qabel.  

  ONOR. CHARLES BUHAGIAR:  Le, dan ma dħalniex fih.  Fuq penalties ma dħalniex. Il-penalty huwa relatat mad-daqs ta' l-investiment. Din id-darba għandek investiment iktar kbir milli kellek id-darba ta' qabel allura wieħed kien jaħseb li jekk inti issa l-investiment tela' fuq kull consortium minn Lm6 miljun għal Lm8 miljun, il-penalties kellhom jiġu revised upwards bl-istess mod. Jiġifieri kellhom jiżdiedu. Normalment il-penalties xi ftit jew wisq jirriflettu l-ammont ta' l-investiment li jkun se jsir.

  ONOR. AUSTIN GATT:  Ir-relazzjoni mal-kobor ta' l-investiment tkun meta tiftiehem fuq liquidated  damages fil-kuntratt biex tevita li tmur il-qorti.  Penalitajiet huma kwestjonijiet ta' non osservanza, ma jagħmilx differenza l-kobor tal-investiment f'dan il-każ.  Almenu normalment hekk jinħadmu għaliex il-penalita' hija xi ħaġa temporanja li inti tħallas bil-premessa li inti dak li għandek tagħmel se tagħmlu, allura hija fil-livell ta' meta inti tgħid li jekk xi ħadd ma ottemporax ruħu ma' xi ħaġa qed naqblu li nagħmlu danni likwidati ta' dan l-ammont.  
Fid-danni likwidati li hemm din ir-relazzjoni għall-proġett għaliex id-danni likwidati jippresumu li dak l-obbligu mhux se jsir u allura ingħalaq.  Fil-peraltajiet mhux kwestjoni ta' kemm tirrelata mal-proġett għaliex jekk qed tgħid li you are in delay u tħallas multa for that delay, presuming li se tagħmel. 

  ONOR. CHARLES BUHAGIAR:  Imma jekk se tagħmel proġett ta' per eżempju, Lm20 miljun ma tistax tħallas l-istess penalties daqs proġett ta' Lm0.5 miljun.  Il-penalties huma differenti.

  ONOR. AUSTIN GATT:  Sinċerament ma hemmx relazzjoni. Qed nippresumi li se tagħmilha. Il-Lm500 jew le jekk għandhomx ikunu Lm500 jew Lm1000 hija kwestjoni inti tinduċi lill-ieħor biex jagħmel xi ħaġa.  

  ONOR. CHARLES BUHAGIAR:  Imbagħad hemm kwestjoni oħra.  Veru li dan  huwa kuntratt bejn il-Gvern u l-consortia pero' nixtieq nistaqsi lill-Ministru dwar hux se jkun hemm xi tip ta' kuntratt jew xi strument legali bejn il-consortia nfishom li jgħid li wieħed ma jistax iżomm l-ieħor lura. Dan għaliex jista' jagħti każ – u din tkellimna ftit fuqha l-bieraħ ukoll - li for some reason, li tista' tkun raġuni ġusta u tista' tkun waħda li mhijiex, ikun hemm consortium li jibqa' lura bix-xogħol tiegħu u dan ifisser li l-consortium l-ieħor ibati minħabba f'hekk. Allura se jkun hemm xi tip ta' relazzjoni jew xi tip ta' strument legali li jirregola l-performance tal-consortia bejn xulxin?  

Għax hemmhekk ukoll trid tidħol din l-idea tal-penali għaliex f'dan il-każ allura niġi għal dak li qed tgħid inti Onor. Gatt,  hemmhekk iktar allura hemm fejn wieħed jagħmel penali li tista' tiġi likwidata,  f’każ li consortium wieħed iżomm lill-ieħor milli jlesti.

  ONOR. FRANCIS ZAMAMIT DIMECH: Ma hemmx proċedura ta' danni bejniethom f'dan l-istadju. Se nagħmlu project management. Għalkemm dawn huma żewġ kuntratti, dawn iffirmawhom flimkien biex ikun hemm element ta' rabta' ta' l-obbligi mhux biss ta' parti waħda jew oħra lejn il-Gvern, imma tal-partijiet lejn xulxin.  Pero' ma hemmx penali almenu f'sens strett legali ta' parti lejn l-oħra.  

  ONOR. CHARLES BUHAGIAR:  Il-Ministru stess qal, ma nafx meta, li dawn iż-żewġ consortia mhumiex fost l-aktar ħbieb bejniethom u allura jista' jagħti l-każ li jkun hemm dan il-punt li wieħed iżomm lura x-xogħol ta' l-ieħor.  X'jiġri f'dan il-każ?  Inkella l-proġett kollu jkun preġudikat.  

  ONOR. FRANCIS ZAMMIT DIMECH:  Naturalment dik ma tkunx skuża biex hu ma jħallasx penali lill-Gvern u l-Gvern se joffri project management biex iżomm il-kordinazzjoni meħtieġa bejn iż-żewġ consortia.  

  ONOR. CHARLES BUHAGIAR: Le, ejjew nieħdu eżempju. Int għandek consortium wieħed li se jagħmel il-marina u l-ieħor li se jagħmel il-buildings ta' quddiem il-marina.  Issa jista' jagħti l-każ li dak li se jagħmel il-buildings ta' quddiem il-marina għax għandu raġun hu u jista' jkun għax ma għandux raġun, per eżempju, se jkollu raġun fis-sens li l-permess idum ma jinħariġlu mill-Planning Authority, imma  for whatever reason, jista' jagħti l-każ dan li l-marina tkun lesta biex tibda taħdem u l-buildings ma jkunux għadhom lesti u jkollok it-triq għadha maqlugħha, forsi s-servizzi għadhom ma sarux, u dawn l-affarijiet kollha allura tippreġudika t-tħaddim tal-marina.  Issa f'dak il-każ consortium wieħed biex ma ngħidx il-gvern jista' jagħmilha wkoll qed itellef l-operat tal-consortium l-ieħor u qed jippreġudika l-proġett kollu kemm hu, allura naħseb li għandu jkun hemm xi tip ta' reazzjoni bejn kulħadd.

  ONOR. FRANCIS ZAMMIT DIMECH:  Se jkun hemm project management u cordination unit, ħalli nsejħulha hekk, uffiċjali tal-gvern u xi rappreżentant wieħed jew tnejn minn kull consortium.   Dan il-ħsieb li se mmexxu bih.  

  ONOR. CHARLES BUHAGIAR:  Iva kollox sew.

  ONOR. AUSTIN GATT:  Is-sitwazzjoni legali f'dak il-każ hija, jekk il-gvern idur fuq wieħed mill-consortium għall-penali għaliex għandu delay, dak il-consortium idur fuq il-consortium l-ieħor li qed jikkawżalu d-delay. Dan mil-lat legali.  Issa ovvjament xorta jiġi delayed pero' mbagħad kif ma jiġix delayed hija kwestjoni amministrattiva.

  ONOR. CHARLES BUHAGIAR:  Jiġifieri inti qed tikkonferma li m'hemmx previst...(Interruzzjonijiet)

ONOR. KARMENU VELLA:   Il-bieraħ din ma niżżilna xejn fuqha , tkellimna ma' l-Onor. Mugliett fuq kif nistipulaw.  M'għamilna xejn fuqha .  

ONOR. JESMOND MGLIETT:   Dejjem għandek il-Ministru responsabbli mill-planning authority li jiżgura li t-talbiet ta' żviluppaturi ikunu raġjonevoli.  

THE CHAIRMAN:   4.8.  Item 5.  Kummenti?  (Onor. Membri:  No)  Item 6.  Kummenti?  (Onor. Membri: No)  Item 7.  Kummenti.  (Onor. Membri: No)  8.1.  

ONOR. KARMENU VELLA:  Din anke fuq l-oħra ma ffissajniex kif tista' tiġi s-somma  insured. Il-Gvern se jara li l-insurance li jagħmlu huma ma tkunx under insured.  

ONOR. FRANCIS ZAMMIT DIMECH:   Le.  pero' l-bieraħ għedna  8.3, 8.4 u 8.5 kollha juru li jridu jkunu adequate cover.  

THE CHAIRMAN:  8.2.  Kummenti?  (Onor. membri:  No)  8.3.  Kummenti.  (Onor. Membri:  No)  8.4.  kummenti.  (Onor. Membri:  No)  8.5. Kummenti.  (Onor. Membri:  No)  8.6. Kummenti.   (Onor. Membri:  No)  9.  Kummenti.  (Onor. Membri:  No)  10.1 Kummenti.  

ONOR. KARMENU VELLA:   Rigward klawsola10.1 bħal m'għamilna fl-ieħor, se nagħmlu mozzjoni li tibqa' kif kienet il-klawsola 10.1 qabel.  Nieħdu vot fuqha.  

THE CHAIRMAN:   Aħjar tagħmilha formalment.  

ONOR. CHARLES BUHAGIAR: Apparti minn hekk naħseb li għandna nirreġistraw il-preokupazzjoni tagħna li f'dan il-consortium li se jagħmel il-marina għallinqas mill-istock shareholders li għandna quddiemna li jagħmlu dan il-consortium, m'hemm ħadd li għandu l-iċken idea ta' kif jibni jew jopera marina.  

Aħna nħossu li l-fatt li dawn kollha li ġew inkarigati biex jagħmlu marina lanqas għandhom idea ta' kif tibni u topera marina nħossu li hija xi ħaġa li meta saret l-għażla ta' consortia, ma' nafx min għamilha l-għażla finali, qed nifhem tajjeb Ministru ddeċieda għax min jieħu xiex, meta saret din l-għażla saret ħażina.  

THE CHAIRMAN:   Nitlob lill-Onor. Vella biex jagħmel il-mozzjoni tiegħu.

ONOR. KARMENU VELLA:   Nixtieq nagħmel mozzjoni biex il-klawsola 10.1 tinqara kif kienet fil-kuntratt oriġinali u ċjoè:

"The Grantee shall not transfer, grant on lease or otherwise dispose of the emphyteutical land or part thereof, including its rights in relation to the quays as described in clause two sub-clause three before the completion of the project nor shall the individual shareholders constituting the Grantee transfer any of their holdings or shares before the whole project is complete provided that the shareholders constituting the Grantee may transfer shares between themselves as long as a minimum of forty per cent (40%) of the equity of the Grantee is held by non Maltese". 

THE CHAIRMAN:   Dawk favur?  (Onor. Membri:  Aye)  Dawk kontra?  (Onor. Membri:  No) Negatived.

ONOR. MEMBRU: Division

Il-Kumitat ivvota hekk:

Favur
L-Onor.						
Brincat Leo
Buhagiar Charles
Vella Karmenu  			

Kontra
L-Onor

Gatt Austin
Mifsud Bonnici Carmelo
Mulgiett Jesmond
Zammit Dimech Francis

L-emenda mressqa mill-Onor. Vella m'għaddietx.
THE CHAIRMAN:    Hawn kummenti fuq klawsola 10.2?  (Onor. Membri:  No)  Kummenti fuq klawsola 11?  (Onor. Membri:  No) Klawsola 12.  Kummenti.  

ONOR. KARMENU VELLA:  Ma nafx għalfejn fit-12 din id-darba hemm imniżżel: 

“...without prejudice to the provisions of section 5 of this part of the deal.”

Ma nafx x'inhi r-relazzjoni bejn it-12 u l-5.  Fil-fatt għall-consortium l-ieħor m'hemm l-ebda provision.  

ONOR. FRANCIS ZAMMIT DIMECH:   Naturalment tista' targumenta li tidħol fil-parti l-oħra .  Il-5 tinsiex li tinkludi li jekk ikun hemm sejba ta' xi ħaġa storika jew valur arkeoloġiku, dik tgħaddi għand il-Gvern immedjatament mingħajr ebda dritt ta' kumpens mingħand il-Gvern. 

It-12 hi li meta jispiċċa ċ-ċens il-grupp irid jgħaddi kull titjib li hemm lill-Gvern. Fit-12 qed ngħidu li jiġifieri apparti l-improvements hemm l-obbligu wkoll tal-5.  

ONOR. KARMENU VELLA:   Din il-parti trid titniżżel għall-consortium l-ieħor ukoll fil-klawsola.  

ONOR. FRANCIS ZAMMIT DIMECH:   Naħseb li għandek raġun.  Se nżomm nota dwar dan.

ONOR. KARMENU VELLA:   Nistgħu nirreġistraw li għallinqas għandi raġun darba f'erbat ijiem?  

ONOR. FRANCIS ZAMMIT DIMECH:   Ara jekk hux qegħdin naqblu.  Fis-section 12 ta' l-ewwel parti tal-kuntratt, fejn qed nitkellmu fuq il-Port Cottonera grant, irridu nżidu l-kliem: “...without prejudice to the provisions of section 5 of this part of this deed”.  Din emenda formali nagħmlu (Interruzzjonijiet) Għax inkella jkolli ngħadd kuntratt differenti mill-Parlament.  Mela nipproponi li fil-bidu ta' klawsola 12 f'paġna 30 għandhom jidħlu l-kliem "Without prejudice to the provisions of section five (5) of this part of this deed".

THE CHAIRMAN:  Hawn qbil dwar dan? (Onor. Membri: Iva) Ngħaddu issa għal klawsola 13.  

ONOR. KARMENU VELLA:  Clause 13 fil-fatt fil-kuntratt tal-consortia l-ieħor ma kenitx klawsola separata imma kienet parti mit-12 u aħna għamilna mozzjoni biex titneħħa mill-ieħor.  Nixtieq nagħmel l-istess u nipproponi li klawsola 13 tiġi mħassra.

ONOR.L FRANCIS ZAMMIT DIMECH: Nixtieq nagħmel l-istess vot kontra.  

ONOR. KARMENUV VELLA:   Nagħmel mozzjoni biex klawsola 13 titneħħa.

THE CHAIRMAN:   Dawk favur?  (Onor. Membri  Aye)  Dawk kontra?  (Onor. Membri:  No)  Negatived.  

ONOR. MEMBRU: Division

Favur

L-Onor.						
Brincat Leo
Buhagiar Charles
Vella Karmenu  				

Kontra

L-Onor

Gatt Austin
Mifsud Bonnici Carmelo
Mulgiett Jesmond
Zammit Dimech Francis

L-emenda mressqa mill-Onor. Vella m'għaddietx.

THE CHAIRMAN:   Hemm kummenti dwar klawsola 14?  (Onor. Membri:  No)  Klawsola 15? Klawsola 16. L-Onor. Vella

ONOR. KARMENU VELLA:   Din naħseb l-istess, tapplika għall-performance bond li konna għedna li titla' għal xi Lm800,000.  Nipproponi din l-emenda għal klawsola 16:



"The words "five hundred thousand liri (Lm500,000)" shall be substituted with the words "eight hundred thousand liri (Lm800,000)" 

THE CHAIRMAN: Dawk favur? (Onor. Membri: Aye) Dawk kontra? (Onor. Membri: No) Negatived.

ONOR. MEMBRU: Division

Il-Kumitat ivvota hekk:


Favur

L-Onor.						
Brincat Leo
Buhagiar Charles
Vella Karmenu  				

Kontra

L-Onor

Gatt Austin
Mifsud Bonnici Carmelo
Mulgiett Jesmond
Zammit Dimech Francis

L-emenda mressqa mill-Onor. Vella m'għaddietx.

THE CHAIRMAN: Klawsola 17.1.  Kummenti.  

ONOR. KARMENU VELLA:  17.1 tiġi ekwivalenti fuq xiex, fuq l-ieħor?  

ONOR. CHARLES BUHAGIAR:   M'hemmx. 

ONOR. KARMENU VELLA:   Bilfors hemm.   Is-17.1 ta' issa fuq dissolution tal-kuntratt qiegħda fil-kuntratt l-ieħor?  Suppost qiegħda imma m'inix qed naraha.   

ONOR. AUSTIN GATT:  Qiegħda.

THE CHAIRMAN:   Hemm kummenti dwar klawsola 17.2.  (Onor. Membri:  No)  Klawsola 18.  L-Onor. Vella  

ONOR. KARMENU VELLA: Fuq l-18 titneħħa dik l-exclusivity clause għax konna għedna li kienet qed tingħata l-esklussivita' lill-consortia fuq encroachments eċċ.  Fuq l-18 qed ngħidu li l-Gvern se jerġa' jagħti l-istess tip ta' esklussivita` lil dan il-konsorzju.  Nixtieq nagħmel emenda biex din il-parti titneħħa. Inressaq din l-emenda għal klawsola 18 f'paġna 32:

"The words "Government shall not grant to any other person similar rights or facilities over or in respect of the said quays" shall be deleted."

  ONOR. CHARLES BUHAGIAR:  Din hija klawsola li permezz tagħha huma biss se jbiegħuha.

  ONOR. KARMENU VELLA: Il-pedestrian area se tkun five  meters biss u allura l-pubbliku se jkollu aċċess għall-moll fuq ħames metri biss.  (Interruzzjonijiet)  Imma kienet limitata għal five  meters.  

  ONOR. FRANCIS ZAMMIT DIMECH:  Li għedna hu li l-Gvern qed iżomm il-mollijiet, jagħti encroachment fuq il-mollijiet imma normalment in-nies fejn ikun hemm encroachment jgħaddu minn qalb l-encroachment.  Jekk għandek tables and chairs ma jfissirx li m'għandekx free movement.

  ONOR. KARMENU VELLA:  Il-five meters foreshore?

  ONOR. FRANCIS ZAMMIT DIMECH:  Il-five meters huwa foreshore biex ikun free anke from encroachment.  

  ONOR. AUSTIN GATT:  Ħu Pjazza Reġina. Għandek five meters jew 2 meters biex tgħaddi minn fuq il-bankina u mbagħad hemm is-siġġijiet ta' Cordina u tgħaddi minn bejniethom.

  ONOR. KARMENU VELLA:  Naqblu li jrid isir hekk, intom kontu li ma qbiltux dak iż-żmien.  

  ONOR. FRANCIS ZAMMIT DIMECH: Imma aħna mhux qed nagħtuhom titlu sui generis fuq il-moll.  Din hi d-differenza.

  ONOR. KARMENU VELLA:  Qed tagħtu encroachment.

  ONOR. FRANCIS ZAMMIT DIMECH:  Encroachment at the pleasure of the Government. 

  ONOR. CHARLES BUHAGIAR: Imma skużi għalfejn nitkellmu hekk?  Encroachment nafu xi tfisser! Il-beach concessions kollha ta' pajjiżna kollha bl-encroachment qegħdin hemm u mur idħol ġo xi waħda minhom mill-baħar u ara jirnexxilekx!   

  ONOR. FRANCIS ZAMMIT DIMECH:  Xi ħadd qalulkom ma tużawx il-konċett ta' encroachment qabel? Encroachment huwa at the pleasure of government, mhux real right.

  ONOR. CHARLES BUHAGIAR:  Imma r-realta' issa x'inhi?  Kull fejn ingħata b'encroachment, anke fejn ma ngħatax b'encroachment - aħseb u ara fejn ingħata b'encroachment -  mur il-Mellieħa fl-Għadira fejn jarmaw bl-umbrelel fuq art mogħtija b'encroachment u ara jekk tidħolx! Lanqas ħadd ma jidħol b'encroachment!  Il-verita' dik hi.  

  ONOR. FRANCIS ZAMMIT DIMECH:  B'encroachment il-Gvern jirriżerva d-drittijet kollha tiegħu ta' proprjeta'.

  ONOR. CHARLES BUHAGIAR:  Jiġifieri din il-5 meters hija parti mill-baħar 'il ġewwa.  Allura kif se jorbtu l-pontoons mal-mollijiet?  

  ONOR. FRANCIS ZAMMIT DIMECH: Ikollhom fejn jorbtu wkoll.

  ONOR. CHARLES BUHAGIAR:  Jiġifieri mill-5 meters trid tħallilhom fejn jorbtu.  

  ONOR. FRANCIS ZAMMIT DIMECH:  Ikollhom il-pontoons fil-baħar u dawk li jorbtu ma' l-art ikollhom dawk li huma floating bħall-bollards.

  ONOR. CHARLES BUHAGIAR:  Imma bilfors trid tagħtihom id-dritt li jagħmlu xi ħaġa biex jorbtu.

  ONOR. FRANCIS ZAMMIT DIMECH: Iva, mela aħna qed ngħidu le?

  ONOR. CHARLES BUHAGIAR:  Iva, imma inti qed tgħid li 5 meters m'intix se tagħtihom.

  ONOR. FRANCIS ZAMMIT DIMECH:   Mhux se nagħtu encroachment.  Imma rmiġġi iva.

  ONOR. AUSTIN GATT: Id-dritt tal-passaġġ m'għandux x'jaqsam ma' fixing ta' bollards.  

  ONOR. CHARLES BUHAGIAR: Fhimtek jien, imma hu qed jgħid li m'hu se jagħti xejn fuq 5 meters u jien għedtlu li bilfors trid tagħtihom almenu bollards biex jorbtu magħhom.  

  ONOR. AUSTIN GATT: Dawn huma żewġ konċetti differenti.  

  ONOR. CHARLES BUHAGIAR:  Kif differenti?

  ONOR. AUSTIN GATT:  Il-5 meters huwa fuq id-dritt ta' passaġġ.  To affix a bollard fil-5 meters ma jaffettwax id-dritt ta' passaġġ. 

  ONOR. CHARLES BUHAGIAR: Jiġifieri se jingħata dan id-dritt li jagħmlu bollards hemmhekk?
  
ONOR. FRANCIS ZAMMIT DIMECH:   Safejn naf jiena l-bollards diġa' qegħdin hemm.

  ONOR. CHARLES BUHAGIAR:  Imma hemm bżonn bollards differenti.

  ONOR. FRANCIS ZAMMIT DIMECH:  Allura jkunu bollards differenti flok il-bollards li hemm.  Mhux se nibnu monumenti.  Apparti li fejn ikun hemm pontoons, lanqas ikollhom bżonn bollards jekk se noqogħdu nfettqu.

 THE CHAIRMAN:  Aktar rimarki?  L-Onor. Buhagiar.

  ONOR. CHARLES BUHAGIAR:  Jiena nitlob li nieħdu vot fuqha.

  THE CHAIRMAN:   Mela nieħdu vot fuqha.  Dawk favur?  (Onor. Membri: Aye)  Dawk kontra?  (Onor. Membri:  No)  Negatived.

ONOR. MEMBRU: Division




Il-Kumitat ivvota hekk:


Favur

L-Onor.						
Brincat Leo
Buhagiar Charles
Vella Karmenu  				

Kontra

L-Onor

Gatt Austin
Mifsud Bonnici Carmelo
Mulgiett Jesmond
Zammit Dimech Francis

L-emenda mressqa mill-Onor. Vella m'għaddietx.

  THE CHAIRMAN:  Klawsola 19? Kummenti dwar klawsola 20? Mela ngħaddu għal klawsola 21. Hawn kummenti?

  ONOR. KARMENU VELLA: Il-parti tal-breakwater hija mdaħħla fil-kuntratt jew għadna ma wasalniex għaliha?

  ONOR. FRANCIS ZAMMIT DIMECH: Il-parti tal-breakwater hija mdaħħla fil-klawsola 26.

  THE CHAIRMAN:  Din għad irridu naslu għaliha.  Qegħdin fi klawsola 21.  

  ONOR. KARMENU VELLA:  Fuq klawsola 21, jien nixtieq li ma tiġix limitata għal 150 frejgatini.  Naħseb li se nibdluha jekk ma kenitx inbidlet diġa'. 

  ONOR. FRANCIS ZAMMIT DIMECH:   Jien ma niftakarx li kienet inbidlet diġa', pero' nifhem li jista' jkun hemm iktar talbiet u għalhekk żidna "without prejudice to any larger number of boats that may be agreed with the parties."  Jiġifieri pprovdejna għal hekk ukoll.

  THE CHAIRMAN:  Jidher li hemm qbil bejn iż-żewġ naħat. Klawsola 22?   Klawsola 23?  Klawsola 24?

  ONOR. CHARLES BUHAGIAR:  Klawsola 24 ma fhimtx għalfejn saret.  Forsi l-Ministru jista' jispjegalna ftit.

  ONOR. FRANCIS ZAMMIT DIMECH:  Din hija drafting legali.  Jiena wkoll naraha żejda.  

  ONOR. AUSTIN GATT:  Jien wkoll qed naraha li ma tantx tagħmel sens imma jista' jkun li l-liġi li tirregola l-maritime authority billi fuq il-baħar il-Gvern għandu xi dritt li unilateralment ineħħi liċenzji jew hekk.  Jista' jkun minħabba f'hekk għaliex il-bqija ma tagħmilx sens.

  ONOR. CHARLES BUHAGIAR: Nistgħu niċċekkjawha u mbagħad tinformana fuqha during the plenary discussion?  Għaliex jien ma fhimtx għalfejn saret.

  ONOR. FRANCIS ZAMMIT DIMECH:   Mela le.  

  THE CHAIRMAN:  Hemm kummenti dwar Klawsola 25.1?  Klawsola 25.2?  

  ONOR. KARMENU VELLA:  Nixtieq li nagħmluha ċara li dawn il-landing places, loading and unloading places jibqgħu miftuħin għall-użu pubbliku mingħajr ma’ l-Cottonera Waterfront plc ma tippretendi ebda ħlasijiet, eċċ.

  ONOR. FRANCIS ZAMMIT DIMECH: Hekk hu l-ħsieb, preċiżament li jkunu tal-pubbliku u miftuħin.  

  ONOR. KARMENU VELLA: Naħseb li aħjar inniżluha għax hemmhekk għandna li jipprovdu l-landing places.  

  ONOR. AUSTIN GATT:   Fl-aħħar waħda għandek   

  ONOR. KARMENU VELLA:    Imma din tgħid ''Any other landing places'' jew imma aħjar nagħmlu "these and any other landing places ....”

  ONOR. CHARLES BUHAGIAR:   Le, imma hemmhekk hija non-exclusive u ma jfissirx li ma jitolbux ħlas.
   
  ONOR. KARMENU VELLA:  Non-exclusive, imma hawn iridu jiġu free.

 
  ONOR. CHARLES BUHAGIAR:   Jiġifieri ma jridux iħallsu għalihom. 

  ONOR. KARMENU VELLA:  Jiena qed ngħid dan biex ma jħallsux għalihom għaliex  hemmhekk għandek barklora, iridu jieqfu tal-connections ...(Interruzzjonijiet)

  ONOR. AUSTIN GATT:  Imma dik diġa` pprovduta.

  ONOR. FRANCIS ZAMMIT DIMECH:  Iva, imma fi klawsola 25.2 għandek miktub:

"... shall be available for use by courtesy boats belonging to the hotel which is going to be built by Port Cottonera and licensed ferry/tour operators.".

  ONOR. KARMENU VELLA:  Imma free use trid tkun hux?

  ONOR. AUSTIN GATT:  "... shall be available for use ..." hija l-istess ħaġa.

  ONOR. FRANCIS ZAMMIT DIMECH:  Iva, imma hekk tfisser jiġifieri.

  ONOR. CHARLES BUHAGIAR:  Le, ma tfissirx hekk, u apparti minn hekk qtajt ħafna barra wkoll.  Per eżempju, il-barklori qtajthom barra.

  ONOR. FRANCIS ZAMMIT DIMECH:  Le, dawk m'humiex licensed.

  ONOR. KARMENU VELLA:  U jekk ikolli frejgatina u m'iniex licensed ma nistax nidħol hemm?

  ONOR. FRANCIS ZAMMIT DIMECH:  B'hekk se tispiċċa toħloq jam hux.

  ONOR. KARMENU VELLA:  Għax inti għandek barklor li jaħdem bħala sea taxi  imma mbagħad jista' jkollok dilettant li għandu d-dgħajsa u jrid jidħol.

  ONOR. AUSTIN GATT:  Pero' preċedentement diġa' rajna li l-landing places diġa' eżistenti jridu jibqgħu jew jekk jitneħħew jitpoġġew oħrajn flokhom. Hemm section qabel. Jiġifieri dawn qed nipprova nifhem l-argument warajhom.  Dawn huma landing places ġodda li se jinħolqu prinċiparjament għax se jkun hemm il-hotel viċin.

  ONOR. KARMENU VELLA:  U għandhom jiġu miftuħin għall-pubbliku.  
 
 ONOR. AUSTIN GATT:  Id-differenza li qed issir hawnhekk hija li jekk inti għandek fregatina normali ma tistax tidħol f'dawn l-erba' ġodda.

  ONOR. KARMENU VELLA:  Imma għaliex ma tistax?

  ONOR. AUSTIN GATT:  Jistgħu jintużaw biss mill-barklor liċenzjat jew minn tour operator liċenzjat. Dan li qed jgħidu. 

  ONOR. KARMENU VELLA:  Aħna nixtiquha miftuħa.

  ONOR. FRANCIS ZAMMIT DIMECH: Jekk tagħmel hekk tkun qed tirrovina l-istess xogħol tal-barklora.  Għax jista xi ħadd jibda jagħmillek loitering. Mela fil-marina kulħadd jgħaddi bid-dgħajsa tiegħu kif irid?  

  ONOR. KARMENU VELLA: Intom ridtu lil min jgħum u lil min jagħmel il-barbeques, issa ma tridux dgħajsa ?

  ONOR. AUSTIN GATT:  Naħseb li nistgħu nitkellmu ftit magħhom u naraw kif naslu fuqhom.

  ONOR. KARMENU VELLA: Jiena naħseb li din hija importanti. Aħna qed ngħidu li mill-ponta ta' Sant' Anġlu sa Dock Number 1 dawk li għandhom id-dgħajjes illum ma jistgħux isorġu mal-moll?  

  ONOR. FRANCIS ZAMMIT DIMECH:  Le mhux hekk qed ngħidu!

  ONOR. AUSTIN GATT:  Dawn il-postijiet ma jeżistux. 

  ONOR. KARMENU VELLA: Imma bħalissa għandhom il-moll kollu biex isorġu!  Allura issa lin-nies se naqtgħulhom il-moll kollu u ma jistgħu jsorġu mkien?  Hekk qed ngħidu?

  ONOR. AUSTIN GATT:  Le, jistgħu jsorġu kullimkien barra f'dawn l-erba' landing places partikolari. Hekk qegħdin ngħidu.  (Interruzzjonijiet)

  ONOR. KARMENU VELLA:  Le, fil-prattika ma tistax tidħol fejn għandek il-pontoons ħerġin.

  ONOR. AUSTIN GATT: Dak anke llum, jekk għandek x'imkien għoli ma tistax issorġi miegħu. Jiġifieri jekk inhu fiżikament impossibbli huwa fiżikament impossibbli.

  ONOR. KARMENU VELLA:  L-uniċi postijiet li tista' ssorġi mill-ponta ta' Sant'Anġlu sad-Dockyard se jkunu dawn il-postijiet.  Issa kollox sew, dawn jintużaw  mill-hotel jekk ikollha l-marine transport tagħha u jekk hemm il-barklor, imma n-nies li llum qed isorġu mal-moll kollu trid tħallilhom fejn isorġu. Lil dawn ma tistax tgħidilhom biex dawk ma jużawhomx.

  ONOR. CARMELO MIFSUD BONNICI:  Naħseb ukoll li l-intenzjoni hawnhekk hija li kemm jista' jkun wieħed jipproteġi l-barklori.  Wieħed irid jammetti li l-barklori naqsu fl-ammont ta' nies maż-żmien minħabba fin-nuqqas ta' xogħol tagħhom u forsi l-ħsieb hawnnhekk prinċiparjament huwa li kemm jista' jkun tipproteġi lilhom billi jkollhom xi ħaġa li tagħtihom ċerta importanza u tagħtihom il-faċilitajiet biex jaħdmu għax ikollhom id-dritt li  jniżżlu n-nies hemmhekk.  

Din hija razza li kważi qed tmur in estinzjoni, trid toqgħod attent li terġa' tkabbarha u allura ma jnistax ikollok lil ħaddieħor illi jidħlilhom fuq ix-xogħol tagħhom. Jekk ikun hemm xi ħadd li se jmur hemmhekk bid-dgħajsa u jinżel ħadd m'hu se jgħidlu xejn, pero' hawnhekk li qed jipprova jsir hija li tingħata aktar importanza lill-barklora biex dawk il-barklora li hemm joperaw hemm - u hemm minnhom li ilhom żmien twil - nerġgħu nagħtuhom il-ħajja. Dan kien l-iskop prinċipali, għax wieħed irid jaċċetta li l-barklora naqsilhom ix-xogħol. Illum għad hemm tlieta, erbgħa li jiftehmu u jkunu qegħdin ħdejn il-mina qabel tidħol il-Birgu.  Jiġifieri l-ħsieb prinċipali tal-Gvern huwa f'din id-direzzjoni li tagħtihom din l-importanza.

 Dawn huma wkoll protetti bil-liġi. Mingħalija l-police laws tagħtihom ukoll ċerta esklussivita' u addirittura fil-Port Regulations kull vapur li jidħol jintalab ċertu ammont ta' flus biex jipproteġi ' l-interessi ta' dawn il-barklora.  Jiġifieri naħseb li din hija xi ħaġa li għandna lkoll naqblu li għandha ssir. Issa ma nafx jekk hemmx xi ħsieb differenti.  Jiena nifhem li għandu jkollok ċertu aċċess imma jekk nagħtu din l-imbuttatura ma naħsibx li qed immorru kontra n-nies, anzi nkunu qegħdin inkabbru din it-tradizzjoni.

  ONOR. KARMENU VELLA:  Lill-barklora trid tagħtihom, però barra l-barklora hemm nies li għandhom id-dgħajjes x'imkien ieħor u jridu jidħlu hemm.  Sallum min għandu dgħajsa jista' juża l-moll kollu tal-Birgu u jista' juża l-moll kollu ta' l-Isla.  Issa kif se nagħmlu hawn, dawn se ngħalqulhom iż-żewġ mollijiet u m'għandhomx fejn jittrakkaw.  

Ejja nieħdu l-eżempju ta' Wied iż-Żurrieq.  Hemmhekk hemm min għandu dgħajsa liċenzjata għat-turisti u hemm min għandu liċenzja għall-użu personali tiegħu. Dan xorta mill-istess moll jitlaq. Jekk jiena sajjied u għandi affarijiet tas-sajd, jiena normalment inħalli l-affarijiet tas-sajd fuq il-moll jew ma' xi ħaddieħor, immur inġib id-dgħajsa, niġbor l-affarijiet u nitlaq. Jekk jiena ħiereġ bil-familja, inħalli lill-familja fuq il-moll, nidħol bid-dgħajsa għalihom u mbagħad nitlaq.  Issa jekk aħna qed ngħidu li mill-ponta ta' Sant'Anġlu 'l ġewwa u mill-ponta fejn hemm il-ground ta' l-Isla 'l ġewwa, dak kollu se jsir marina, l-uniku post fejn tattakka max-xatt se jkunu dawn il-landing places.  Mela dawk il-landing places iridu jkunu miftuħin għal kulħadd u bla ħlas.

   ONOR. CARMELO MIFSUD BONNICI: Fil-fatt prinċiparjament il-problema hija iktar min-nies li jiġu minn barra għax in-nies li qegħdin hemm u għandhom fregatina għandhom diġa' l-pontoon... (Interruzzjonijiet)  Jiġifieri wieħed irid joqgħod attent. Jiena nittama li dan il-proġett jiġġenera aktar interess fl-area u allura aktar nies imorru hemm bid-dgħajjes tagħhom, anke nies li għandhom dgħajjes li ma jsorġux hemmhekk imma jsorġu f'marinas oħrajn, biex jinżlu jieħdu kafe' mill-cafeteria t'hemm. Dawn fejn se jsorġu?  

  ONOR. KARMENU VELLA:  Jekk hemm 150 dgħajsa mhux għax hemm 150 barklor!
  ONOR. AUSTIN GATT: Jiena naħseb li l-argument irridu nagħmluh ftit differenti jew almenu se nistaqsi domanda.  Id-dgħajjes li se jkun hemm, jistgħu jsorġu fil-marina fuq baga?

  ONOR. MEMBRU:  Le, dażgur li le.

  ONOR. AUSTIN GATT:  Mela kulħadd se jkun qiegħed fuq pontoon hux hekk?  Allura għandek fejn issorġi.  

  ONOR. KARMENU VELLA:  Le, imma jekk inti għal xi raġuni jew oħra trid tieqaf x’imkien ieħor.  Ejja nassumu li l-pontoon tiegħi qiegħed ix-Xatt ta' l-Isla u jiena rrid nidħol ix-xatt tal-Birgu. Jekk jiena se jkolli x-xatt kollu magħluq u fuq dawn ma nistax insorġi, jiena ma nista nidħol imkien fuq in-naħa tal-Birgu. 

  ONOR. AUSTIN GATT:  Ejja nieħdu l-fregatina li tmur minn Tas-Sliema għall-Belt. Il-landing place tagħha f'Marsamxett m'huwiex available biex kulħadd jidħol fih. (Interruzzjonijiet)  Le, dażgur li le, hi biss tidħol fih, anke Tas-Sliema.

  ONOR. KARMENU VELLA:  Le, le, Tas-Sliema jidħlu. Il-Malta Maritime Authority biss tista' żżommhom...(Interruzzjonijiet) Fejn hemm l-areas tal-pontoons nifhimha li ma jidħol ħadd, la bl-għawm u lanqas bid-dgħajjes, għax dawk huma pontoons mikrija privatament u min qiegħed hemm irid ikun jaf li dak il-pontoon tiegħu m'hu se jidħollu ħadd fuqu.  Imma mbagħad għandek ċerti partijiet miftuħin għal kulħadd li jridu jibqgħu miftuħin għal kulħadd.

  ONOR. CHARLES BUHAGIAR: Għal 24 siegħa u bla ħlas.  

  ONOR. KARMENU VELLA:  Kullimkien hekk.  Ix-Xemxija, San Pawl il-baħar u postijiet oħra.  

  THE CHAIRMAN:  Jista' jsir suġġeriment konkret?

  ONOR. CARMELO MIFSUD BONNICI:  Sur President, l-uniku punt li xtaqt nagħmel huwa li wieħed irid jipprova jagħti saħħa lit-trade antika tal-barklora.  Issa kif se nagħmluha?  Kif se nipproteġuhom biex dawn jieħdu iktar nifs? 
  ONOR. KARMENU VELLA:  Aħna qed ngħidu li dawn il-landing places jiftħu bejn it-8.00 a.m. sal-11.00 p.m.  Ejja nassumu li sajjied dieħel bil-lejl ...(Interruzzjonijiet)

ONOR. CHARLES BUHAGIAR:  Iva, kollox sew, imma minn erbgħa għandek nofshom.  Dan xatt twil ħafna.

  ONOR. JESMOND MUGLIETT:  Naħseb li hawn l-argument in contention huwa li dawn in-nies tal-frejgatini s'issa għandhom... (Interruzzjonijiet)

  ONOR. CHARLES BUHAGIAR:  Imma l-argument mhux għal t'hemmhekk biss.  

 ONOR. JESMOND MUGLIETT: Imma ma jistax ikun li jkollok marina qed tagħmel ħaġa organizzata u jiġi kull min irid minn barra u jorbot fejn irid!  (Interruzzjonijiet)  Agħtini ċans nispiċċa l-argument.  S'issa għandhom dritt li jistgħu jaqsmu u forsi jsorġu fuq iż-żewġ naħat tal-creek.  Issa forsi qed jitteħdilhom id-dritt li jmorru fejn iridu, pero' qed jingħataw pontoon b'mod organizzat u għad fadal żewġ postijiet fejn jistgħu jsorġu, dik il-parti bejn dock 1 u l-bidu tal-pontoons fuq Xatt ir-Risq li m’hijiex meħuda bil-pontoons, u l-parti l-oħra ta' faċċata bejn id-dock 1 u l-Maċina fejn mhijiex meħuda.

  ONOR. CHARLES BUHAGIAR:  Dik landing place ta' quddiem is-cement stores li qed tgħid inti. 

  ONOR. KARMENU VELLA:  Inti għandek l-irmiġġ fejn tħalli d-dgħajsa għal dejjem, jew pontoon, jew mooring place, jew xi ħaġa oħra, imma mbagħad għandek fejn tittrakka bid-dgħajsa.  Ħu, per eżempju, il-moll ta' Birżebbuġa. Kulħadd għandu l-mooring place tiegħu imma mbagħad għandhom postijiet fejn min irid, daħal, ittrakka, għabba d-diesel, għabba l-familja, għabba l-ikel jew ix-xbieki, u telaq.  Veru se nipprovdulhom il-mooring place u l-pontoons li qed tgħid inti,  imma ma tistax tagħlqilhom il-moll kollu.  Jien mhux qed ngħid li fejn hemm marina tiftaħhielhom, lanqas jgħaddili minn moħħi!  Dak li kont nargumenta qabel nibqa' nargumentah illum, imma għandu jkun hemm żewġ jew tliet partijiet miftuħin biex ikunu jistgħu jittrakkaw mal moll.  

  ONOR. JESMOND MUGLIETT:  Pero' qabel kellhom mooring place biss, issa se jkollhom...(Interruzzjonijiet).

  ONOR. KARMENU VELLA:  Qabel kellhom ix-xatt kollu!

 ONOR. JESMOND MUGLIETT: Imma dak ma kellhomx titlu fuqu. Issa se jkollhom mooring place u post fejn jittrakkaw b'titlu.  

  ONOR. KARMENU VELLA:  Il-moll fejn tittrakka kien moll sħiħ qabel.

  ONOR. JOE DEBONO GRECH:  Ma jistax jaqbad u jneħħih, għax mhux tiegħu dak.

  ONOR. CHARLES BUHAGIAR:  Le, landing places m'hemmx.

  ONOR. KARMENU VELLA:  Dawn huma l-landing places.  (Interruzzjonijiet)

  ONOR. CARMELO MIFSUD BONNICI:  Il-punt hu jekk intix se tgħaddi dan il-vantaġġ lil dawn in-nies f'dawn l-erba' postijiet.  

ONOR. CHARLES BUHAGIAR:  Onor. Mifsud Bonnici, inti qed targumenta ħażin għax inti qed titkellem fuq in-nies t'hemmhekk.  Nerġa' ngħidlek, jekk wieħed jiġi minn Tas-Sliema bid-dgħajsa tiegħu hemmhekk, għidli fejn se jittrakka dan?

  ONOR. CARMELO MIFSUD BONNICI: Imma dan il-proġett huwa għar-riġenerazzjoni tal-Kottonera jew mhux?  

  ONOR. CHARLES BUHAGIAR:  Imma n-nies tal-Kottonera jridu nies minn barra biex jiġu hemmhekk.  Dan x'argument hu?  (Interruzzjonijiet)

  ONOR. CARMELO MIFSUD BONNICI:  Issa se tiġu għandna għad-dark rides. 

  ONOR. KARMENU VELLA:  X'għandu x'jaqsam?  Jekk inti tiġi fit-tarf taż-Żurrieq se ngħidlek:  Isma', hawnhekk għaż-Żrieraq?!  (Interruzzjonijiet)

  ONOR. JESMOND MUGLIETT:  Jiġifieri inti qed tgħid li jkun ġej ferry u jsiblek id-dgħajjes marbutin fejn suppost jittrakka l-ferry?

  ONOR. KARMENU VELLA:  Le, le, tkun organizzata.
  
  ONOR. CHARLES BUHAGIAR: Le, le, mhux marbutin, ma jorbtux magħha, iniżżlu hemmhekk.

ONOR. JESMOND MUGLIETT:  Imma ma jistgħux ikunu hemmhekk?

ONOR. CHARLES BUHAGIAR:  Momentarjament jistgħu jkunu hemmhekk, iva.  Dan iniżżel u jitlaq, mhux se jorbot hemm.  Aħna mhux qed ngħidu landing places biex jorbtu magħhom, imma fejn iniżżlu n-nies.  Aħna qed ngħidu li d-dgħajjes ta' Malta kollha, inkluż tal-Kottonera, għandu jibqgħalhom id-dritt li fuq il-mollijiet tal-Birgu u ta' l-Isla jkollhom fejn iniżżlu n-nies bla ma jħallsu, u mhux ikun hemm exclusive rights ta' ħaddieħor.

ONOR. KARMENU VELLA:  Nixtieq nagħmel mozzjoni formali biex dawn il-mollijiet jibqgħu miftuħin għall-pubbliku kollu mingħajr ħlasijiet.  (Interruzzjonijiet)  "These and any other."

  ONOR. AUSTIN GATT:  "any other" no problem għax koperta bl-aħħar waħda.

  ONOR. CARMELO MIFSUD BONNICI:  Ippermettili.  Ħalli nkunu ċari.  Aħna qegħdin ngħidu li f'dawn l-erbgħa biss għandhom dan il-vantaġġ il-barklori  tal-Kottonera.  Għax imbagħad iktar tard għandek "any other landing place ...”

  ONOR. FRANCIS ZAMMIT DIMECH:  Jiġifieri l-emenda hija li fl-aħħar niktbu "these and any other"?

  ONOR. KARMENU VELLA: Sur President, nipproponi li l-aħħar paragrafu ta' subklawsola 25.2 f'paġna 35 għandu jiġi jaqra hekk:

"All landing places created by Cottonera Waterfront Group p.l.c. will operate on a non exclusive basis".

ONOR. FRANCIS ZAMMIT DIMECH:  Mhux problema. Għax l-iskop kollu dan kien, għax irrid inpoġġiha daqsxejn fl-istorja.

  ONOR. CARMELO MIFSUD BONNICI:  Imma stenna ftit, jien ridt nivvota kontra tagħha waħdi, allura.  Irridu nagħtuhom ftit vantaġġ lin-nies tal-Kottonera fiha din.  Dan huwa proġett tal-Kottonera jew m'huwiex?

  THE CHAIRMAN:  Neħodha li hemm qbil fuqha din? (Onor. Membri: Iva)

   ONOR. CARMELO MIFSUD BONNICI: Jien irrid nirreġistra li nixtieq nagħti dan il-vantaġġ lill-barklori tal-Kottonera.

  THE CHAIRMAN:  Qed tiġi noted.  Reġistrata.

  ONOR. FRANCIS ZAMMIT DIMECH:  Il-funzjoni tal-barklora hi li jġorru n-nies, dak huwa tagħhom  u jibqa' tagħhom u kollox kien intenzjonat għal hekk.  Jiġifieri aħna m’aħna qed immissu xejn minn dan id-dritt, ħalli nagħmluha ċara.  Li qed jissemma issa huwa li jekk xi ħadd jiġi b'familja - mhux iġorr in-nies for profit motive - u jrid jieqaf hemm biex iniżżel lil xi ħadd u jerġa' jitlaq, mhux jieqaf hemm u jibqa' hemm, għax jekk se ngħidu lin-nies li fil-landing places jibqgħu hemm, allura se nimblokkaw kollox.  Naħseb li naqblu fuq hekk.  Donnu li m'hemmx problema jekk xi ħadd ġie bid-dgħajsa tiegħu u jara fejn iħalliha.  Pero' rigward servizz li ġġorr lin-nies bi prezz, bi profitt iva, irridu nagħtu preferenza lill-barklora tal-Kottonera.  Naqbel kompletament.  Naqblu kollha. Mela se nneħħu "Any other" u minflok nagħmlu "All landing places."

  THE CHAIRMAN:  Item 26 minn subklawsola (i) sal-(iv).  

  ONOR. FRANCIS ZAMMIT DIMECH:  F’subklawsola 4 żidna obbligu li ma kienx previst fil-kuntratt preċedenti. Qed ngħidu li jridu joqogħdu attenti kif jagħmlu l-marina, li ma jikkaġunaw ebda ħsara għal relics arkeoloġiċi jew marittimi li jista' jkun hemm.

  ONOR. CARMELO MIFSUD BONNICI:  Qed nifhem tajjeb li dik il-polemika li kien hemm fil-gazzetti rigward il-kwestjoni ta' xi bastimenti antiki ta' l-Ordni, b'din hija salvagwardata?  Hemm protezzjoni?  Jiġifieri jekk kemm-il darba jiġi biex isir dan il-breakwater mhux se jkun hemm problema? 

  ONOR. FRANCIS ZAMMIT DIMECH:  Hekk hu.  Dak hu l-iskop.

  THE CHAIRMAN:  Hawn xi kummenti min-naħa ta' l-Oppożizzjoni?  L-Onor. Vella. 

  ONOR. KARMENU VELLA:  Fuq tal-breakwater, jekk m'iniex sejjer żball, kienet tassattiva qabel li jinbena breakwater, jekk mhux breakwater,  spending beaches. Issa qed naraw li l-Gvern jista' jagħti l-permess biex jinbena, mhux qed jgħid li għandu jinbena.

  ONOR. FRANCIS ZAMMIT DIMECH:  Il-Gvern jista' jagħti l-permess pero' fuqhom hija tassattiva.  Din hija eżatt kif kienet.  

  ONOR. AUSTIN GATT: Government undertakes li jekk il-Marine Wave Analysis jindika hekk:  

''...that one or more breakwaters or spending beaches will be required to be constructed at the entrance of the creek.''  

  ONOR. FRANCIS ZAMMIT DIMECH:  Din hija kważi identika.

  ONOR. KARMENU VELLA:   Fejn kienet qabel?  Għandek idea?

  ONOR. AUSTIN GATT:  Qabel kienet f'subklawsola 21 (ii).

  ONOR. KARMENU VELLA:  Huwa marbut b'ċertu żmien biex jitlesta l-wave analysis?

  ONOR. AUSTIN GATT:  Tletin ġurnata.

  THE CHAIRMAN:  Hawn iżjed kummenti fuq klawsola 27?  L-Onor. Buhagiar.

  ONOR. CHARLES BUHAGIAR:  Klawsola 27 titkellem fuq reclaimation ta' l-art in-naħa ta' l-Isla. Qalulek għalfejn hemmhekk il-consortia iridu jirreklamaw l-art?

  ONOR. FRANCIS ZAMMIT DIMECH:  Din hija marbuta mal-konċett li jkollok dak il-yacht club.

  ONOR. CHARLES BUHAGIAR:  Allura fuq reclaimed land se jagħmluh?

  ONOR. FRANCIS ZAMMIT DIMECH:  Fuq il-baħar, mela fuq l-art!

  ONOR. CHARLES BUHAGIAR:  Jiġifieri fejn se jsir il-floating casino, biex niftiehmu? Hawnhekk hawn li dan qiegħed adjacent to Senglea Sea Front.  

  ONOR. FRANCIS ZAMMIT DIMECH:  Għall-ispending beaches qed ngħidu.

  ONOR. CHARLES BUHAGIAR:  Le, hemmhekk se jagħmlu reclaiming tal-baħar u jkunu jistgħu jibnu fuqu. 

  THE CHAIRMAN:  Hawn iżjed kummenti?  (Onor. Membri:  No)   Jidher li eżawrejna d-dokument kollu.  Għalhekk nirringrazzja lil kulħadd għal dawn it-18-il siegħa ta' diskussjoni, anke lill-membri ta' l-istampa li ħadu paċenzja bina.  Grazzi. Il-Kumitat huwa aġġornat. 

Fil-11.35 a.m. il-Kumitat aġġorna għal data u b'aġenda li jiġu komunikati aktar tard
